
MINUTI

Il-Minuti tal-Laqgħa Nru. 30 li saret fis-16 ta’ Diċembru 2013, ġew konfermati.

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

THE CHAIRMAN (Onor. Jason Azzopardi):  Nixtieq nagħti s-sena t-tajba lil kulħadd u anke lil dawk li qegħdin isegwu s-smigħ tas-seduti ta’ dan il-Kumitat.  Qabel ma ngħaddu għat-tkomplija tax-xhieda, ninforma lill-Kumitat li rċevejna xi korrispondenza.  Waħda minnhom huwa l-protest li sar minn Anthony de Bono kontra George Farrugia – l-istess xhud li qed jixhed quddiem il-Kumitat – u aħna bħala Kumitat ġejna nnotifikati bih u allura la qegħdin nikkonsidrawh bħala korrispondenza, se jiġi uploaded formalment fuq il-website tal-Parlament.  Ukoll,  wara xi reminders li bagħtet il-clerk lill-Enemalta għall-informazzjoni li kien talab l-Onor. Owen Bonnici mingħandhom, din l-informazzjoni ġiet illum wara nofsinhar, għaddejniha mill-ewwel lill-Uffiċċju Nazzjonali tal-Verifika (NAO) u ninsab infurmat li l-NAO diġà beda jaħdem fuq il-kalkoli li għandu bżonn jagħmel biex ikun jista’ jagħti t-tweġiba dwar il-fuel shipments tal-Enemalta bejn l-1999 u l-2007.

L-Onor. Bonnici.

ONOR. OWEN BONNICI (Segretarju Parlamentari għall-Ġustizzja):  Ma nafx jekk is-Sur Mercieca huwiex disponibbli li sal-Erbgħa jagħtina l-informazzjoni.

THE CHAIRMAN:  Iva, hekk għadu kemm qalli.
ONOR. OWEN BONNICI:  Nirringrazzjah.

THE CHAIRMAN:  Dik kienet il-korrispondenza li kellna.  Inkomplu bix-xiehda u jissejjaħ is-Sur George Farrugia.

Is-Sur George Farrugia daħal fil-Kamra.


THE CHAIRMAN:  Sur Farrugia, se tkompli bl-istess ġurament li bih kont qed tixhed fis-seduta preċedenti.  Ċara?

IS-SUR GEORGE FARRUGIA:  Iva.

THE CHAIRMAN:  Grazzi.  Id-domandi kienu qegħdin isiru min-naħa tal-Gvern.  L-Onor. Bonnici?

ONOR. OWEN BONNICI:  Sur Farrugia, l-ewwel nett nawguralek is-sena t-tajba.  L-aħħar darba konna wasalna, imbagħad konna waqafna għax kien sar il-ħin, fuq dik il-famuża email... 

THE CHAIRMAN:  Ippermettili ftit, Onor. Bonnici.  Għandna talba minn xi mezzi tax-xandir sabiex jiffilmjaw l-ewwel parti tax-xiehda tas-sinjur.  Jidher li hawn permess għalhekk il-membri tal-media li hawn preżenti jistgħu jieħdu l-filmati.  Nitlobkom tkunu fil-qosor u ma ttelfux lix-xhud.

Xi ħaġa oħra li ridt ngħid huwa li fis-6:00 p.m. se jkollna nieqfu għal ftit ħin għal diversi raġunijiet relatati mal-plenarja.  Nikkalkula li se jkollna nieqfu għal madwar siegħa.  

L-Onor. Owen Bonnici.

ONOR. OWEN BONNICI:  Sur Farrugia, l-aħħar darba konna qed naraw l-emails li ħarġu fil-ġurnali u wasalna għall-email tad-29 ta’ April, 2005 li tgħid hekk:  
“Hi Oliver.  I know I am too nice.  We have to send them confirmation about this.  Re payments. Did not receive anything yet.  Re the big one.  I need it desperately as cannot do what I have to do.  Please do it or I will be in deep S.... Thanks for your understanding and give me a reason to tell you that you are too nice. Thanks. George”.

Meta fl-aħħar seduta kont staqsejtek dwar din l-email, l-avukati tiegħek kienu qaluli li se jkollok tieqaf ftit għax kont għejjejt, u nifhem li wara tliet sigħat nifhem li tgħejja.

IS-SUR GEORGE FARRUGIA:  Għajjejt mhux minħabba l-email.

ONOR. OWEN BONNICI:  Naturalment kont ilek diversi sigħat.  Forsi tista’ issa tgħidilna x’inhi din l-email?  

IS-SUR GEORGE FARRUGIA:  Dik hija biex nagħmel pressure biex nitħallas għax kelli ammonti li qegħdin b’lura u ktibtha biex nagħmel pressure biex nitħallas.

ONOR. OWEN BONNICI:  Jiġifieri din sempliċement biex iħallsuk. 

IS-SUR GEORGE FARRUGIA:   Iva.

ONOR. OWEN BONNICI:  U allura dan il-ħafna diskors ta’ “I need it desperately as I cannot do what I have to do”...

IS-SUR GEORGE FARRUGIA:  Biex nagħmel pressure biex nitħallas.

ONOR. OWEN BONNICI:  Dik nifhimha, imma meta tgħid “I  need it desperately as I cannot do what I have to do”, what is it that you had to do?

IS-SUR GEORGE FARRUGIA: Ma niftakarx li kien hemm xi raġuni partikolari.

ONOR. OWEN BONNICI:  X’tifhem biha din?

ONOR. BEPPE FENECH ADAMI:  Jew, x’ridthom jifhmu biha?

ONOR. OWEN BONNICI:  Jew, x’ridthom jifhmu biha?  Jiena qed nifhem li dawn il-flus kellek bżonnhom biex tagħmel xi ħaġa importanti u kbira għalik.  Li tgħidli li kellhom jagħtuk nifhimha, imma meta tagħmel dan it-tip ta’ diskors did not receive anything yet.  Re the big one.  I need it desperately”...

IS-SUR GEORGE FARRUGIA:  “Re the big one” għax kien hemm ammont kbir.

ONOR. OWEN BONNICI:   “I need it desperately as I cannot do what I have to do”.  What is it that you had to do?  

IS-SUR GEORGE FARRUGIA:  Jista’ jkun li forsi kelli nagħmel xi pagamenti, imma ma niftakarx eżatt.

ONOR. OWEN BONNICI:  “Re the big one”.  Jiġifieri big....

IS-SUR GEORGE FARRUGIA:  Jien m’għandi aċċess għall-ebda email.  Jien qed ngħid milli nipprova niftakar; m’għandi l-ebda kopja ta’ email jew il-computer li kont naħdem fuqu.  Jien kollox milli niftakar qed nitkellem.

ONOR. OWEN BONNICI:  Sur Farrugia, f’din l-email inti għedt ukoll “please do it or I will be in trouble” biex ma nużax id-diskors li hawn hawnhekk.  Għaliex għedtlu hekk?  Għalfejn ħassejt li.... 

IS-SUR GEORGE FARRUGIA:  Forsi kelli bżonn nagħmel xi pagamenti.  Bilfors li kelli nagħmel xi pagamenti.

ONOR. OWEN BONNICI:  Imma possibbli ma tiftakrux dan l-episodju?  Lil Olivier de Richemont, inti tafu sew.

IS-SUR GEORGE FARRUGIA:  Jiena naf li kelli x’nirċievi...

THE CHAIRMAN:  Jiġifieri dan kien forma ta’ bluff, kont qed tibblaffja?

IS-SUR GEORGE FARRUGIA:  Jista’ ikun kelli nagħmel xi pagamenti u ktibtha hekk.

ONOR. OWEN BONNICI: Se naqra minn rapport li deher f’The Sunday Times – jiġifieri qed nikkwota ġurnal li huwa wieħed mill-iktar li jinqara – fl-10 ta’ Frar, 2013 fejn jingħad:  

“Leaked emails cast new light on the interest of oil companies in the political contacts of oil trader George Farrugia, the Sunday Times reveals today. In a 2005 email Camille Kay responsible for Trafigura’s European Fuel Trade, asks:   How did your meeting with the Minister go?   Any good feeback?  The reply from Mr. Farrugia is unavailable, but the messages appears to form part of correspondence recovered from Mr. Farrugia’s computer.”.  

Imbagħad hawn din l-email tad-29 ta’ April, 2005.  Jien qed nikkwota fedelment minn The Sunday Times fejn qed jgħidu “Oil firm asks trader about meeting with Minister”.   Imbagħad taħt dan it-titolu hawn proprju din l-email.  Jiġifieri donnu l-link hawnhekk....

IS-SUR GEORGE FARRUGIA:  Dik m’għandhiex x’taqsam waħda mal-oħra.  Camille Kay kienet Operations u konna qed nippruvaw biex inżidu...  Dawk kienu ħadu jew waslu biex jieħdu storage ta’ 10,000 tonnes il-Malta Oil Bunkering Company (MOBC) u xtaqu li jieħdu iżjed.

ONOR. OWEN BONNICI:   Mela dik tajt spjega tagħha u ftakarthom id-dettalji.  Ta’ dawn ma ftakart xejn, ħlief għax “jista’ ikun għandi nieħu” u “jista’ jkun kelli bżonn”.

IS-SUR GEORGE FARRUGIA:  Mhux jista’ ikun għandi nieħu, imma kelli nieħu.

ONOR. OWEN BONNICI:  Sur Farrugia, agħtina daqsxejn dettalji fuq din l-email fejn qed tgħid:  Did not receive nothing yet.  Re the big one.  I need it desperately as I cannot do what I have to do.  Din ma jistax ikun li nsejtha; mhijiex email li tinsiha.  

IS-SUR GEORGE FARRUGIA:  Li kelli nitħallas, kelli nitħallas, m’iniex qed ngħid li mhux veru li kelli nitħallas.

ONOR. OWEN BONNICI:  Dik mhijiex kontestata; ma nmerikx.

IS-SUR GEORGE FARRUGIA:  Jekk tkun għandek tieħu...  Jien ħassejt li kelli nagħmel hekk biex nagħmel pressure ħalli nitħallas.

ONOR. OWEN BONNICI:  Imma meta tgħidlu “as I cannot do what I have to do”....

IS-SUR GEORGE FARRUGIA:  Mhux biex nagħmel pressure!

ONOR. OWEN BONNICI:  Biex tagħmel pressure magħhom?  Ma’ Olivier de Richemont?

IS-SUR GEORGE FARRUGIA:  Iva.
ONOR. OWEN BONNICI:  U dan min hu?

IS-SUR GEORGE FARRUGIA:  Darba kelli pagamenti wkoll u hu ddeċieda li qabad u naqqasli l-pagamenti...

ONOR. OWEN BONNICI:  Olivier de Richemont min hu?  Jiena naf min hu, imma qed nistaqsik.

IS-SUR GEORGE FARRUGIA:  Dan huwa trader ta’ Total.

ONOR. OWEN BONNICI:  Jiġifieri din kumpanija kbira, serja u x’naf jien.  Allura lilu toqgħod tkellmu bil-what I need to do, what I have to do, qisna qed naraw xi film tal-Godfather?  Kieku għedtlu I need the money desperately because I have to pay other people, nifhimha, imma dan il-kliem ta’ “I need it desperately as I cannot do what I have to do.  Please do it or I will be in deep S...” mhuwiex diskors li jingħad komunement.  Dan mhux xi diskors li jgħid min għandu jieħu l-flus biss.

IS-SUR GEORGE FARRUGIA:  Għedtha, jiġifieri ma nistax ngħidlek li m’għedthiex.

ONOR. OWEN BONNICI:  M’iniex qed ngħidlek li m’għedthiex.  Li qed nistaqsik hu x’ridt tgħid  biha din.  U dak iż-żmien inti kont quite comfortable, fis-sens li finanzjarjament kont miexi mhux ħażin.  Jekk naraw ir-rigali li kont tagħti, eċċ....  Allura għalfejn kont tħoss li you would be in deep trouble?

IS-SUR GEORGE FARRUGIA:  Biex nagħmel pressure biex nitħallas, aktar minn kollox.  

ONOR. OWEN BONNICI: Inti żgur li ma tridx tieqaf ftit taħsibha u terġa’ tweġibni fuqha din l-email?

IS-SUR GEORGE FARRUGIA:  Nerġgħu nagħmluha aktar tard forsi niftakar xi ħaġa oħra.

ONOR. OWEN BONNICI:  Sur Farrugia, il-konsegwenzi taf x’inhuma.

IS-SUR GEORGE FARRUGIA:  Li għamilt pagamenti kulħadd jaf, jiġifieri jista’ ikun li kelli bżonnhom biex nagħmel il-pagamenti u jista’ ikun kelli bżonnhom għal xi spejjeż oħra.

ONOR. OWEN BONNICI:  Jiġifieri ċ-ċirkostanza ta’ Camille Kay ftakartha mill-ewwel u għedtli li dik mhux għal hekk imma....

IS-SUR GEORGE FARRUGIA:  Imma ta’ Camille Kay darb’oħra kienet ħarġet email kompleta tagħha u b’hekk ftakart.

ONOR. OWEN BONNICI:  U f’dan il-każ ma tistax tiftakar x’inhu dan il-“what to do”?

IS-SUR GEORGE FARRUGIA:  Qed ngħidlek li jista’ jkun kienu xi pagamenti li ridt nagħmel.  Issa jekk kenux pagamenti li jaf kulħadd li għamilt, jew jekk kenux xi pagamenti fuq xi spejjeż oħra, ma nistax ngħidlek eżatt.

ONOR. BEPPE FENECH ADAMI:  Din il-persuna li qed tikkomunika magħha taf li inti xxaħħam.  Qed ngħid sew?

IS-SUR GEORGE FARRUGIA:  Iva, kien jaf.

ONOR. BEPPE FENECH ADAMI:  Allura meta inti tkellmu b’dak it-ton jista’ ikun li ridtu jifhem li inti ridt il-flus għax....
IS-SUR GEORGE FARRUGIA:  Jiena għedt li seta’ kien parti mill-pagament...

ONOR. BEPPE FENECH ADAMI:  Jiġifieri meta tgħid jiena kelli pagamenti x’nagħmel, setgħu kienu....

IS-SUR GEORGE FARRUGIA:  Setgħu kienu minn dawk  u setgħu kienu affarijiet oħra.  Jien kollox milli niftakar qed ngħid, ma nistax noqgħod...  

ONOR. OWEN BONNICI:  Imma hemm affarijiet tiftkarhom mill-ewwel u hemm affarijiet oħra...

IS-SUR GEORGE FARRUGIA:  Imma moħħi mhux computer!  

ONOR. OWEN BONNICI:  Ħalli mmorru fuq xi ħaġa oħra qabel niġu għall-emails.  Inti dilettant tal-football?

IS-SUR GEORGE FARRUGIA:  Ma tantx jiena xi wieħed li nsegwi l-football.  

ONOR. OWEN BONNICI:  Ġieli mort tara avvenimenti tal-football?  Per eżempju, ġieli mort tara l-World Cup?

IS-SUR GEORGE FARRUGIA:  Iva.

ONOR. OWEN BONNICI:  Tas-South Africa mort.  Ma’ min mort tara l-World Cup tas-South Africa?

IS-SUR GEORGE FARRUGIA:  Kont mistieden mill-ħbieb, kienet kumpanija li jagħmlu l-chemicals, u kien hemm ukoll Naeem Ahmed.

ONOR. OWEN BONNICI:  Meta kienet il-World Cup?

IS-SUR GEORGE FARRUGIA:  Fl-2010.

ONOR. OWEN BONNICI:  Jiġifieri fl-2010 inti mort hemmhekk ma’ Naeem Ahmed u allura sal-2010 inti bqajt in kuntatt miegħu.  Biex mort tara l-football miegħu....

IS-SUR GEORGE FARRUGIA:  Imorru tant nies jaraw il-football!  Kienet tal-World Cup u mort.  

ONOR. OWEN BONNICI:  Imma jekk ma tħobbx il-football, għalfejn mort?

IS-SUR GEORGE FARRUGIA:  Mhux ma nħobbx il-football, imma m’iniex xi wieħed...

ONOR. OWEN BONNICI:  Jew inkella jekk m’intix dilettant.  Allura għalfejn mort?

IS-SUR GEORGE FARRUGIA:  Il-World Cup hija xi ħaġa prestiġjuża...

ONOR. OWEN BONNICI:  Jiġifieri inti mort ma’ dan Naeem Ahmed tara l-logħba.  Min kien hemm iktar apparti hu?

IS-SUR GEORGE FARRUGIA:  Kien hemm ieħor, mingħalija jismu Simon imma ma niftakarx x’kunjomu.

ONOR. OWEN BONNICI:  Jiġifieri dan ħabib tiegħek.

IS-SUR GEORGE FARRUGIA:  Konna ħbieb.  Lil dan Simon ili ma nkellmu żmien.

ONOR. OWEN BONNICI:  Min kien hemm aktar miegħek?

IS-SUR GEORGE FARRUGIA:  Dawk konna.

ONOR. OWEN BONNICI:  Jiġifieri intom it-tlieta; Naeem Ahmed, inti u ċertu wieħed Simon.

IS-SUR GEORGE FARRUGIA:  U kien hemm wieħed  minn hemmhekk stess, mis-South Africa, ma nafx x’jismu.

ONOR. OWEN BONNICI:  Mela kien hemm erba’ taraw il-World Cup flimkien.  Issa dwar Naeem Ahmed niġu aktar tard.  Biex inkompli fuq l-emails – dan dejjem milli rajt fil-ġurnali –  hawn email tal-2007, jiġifieri sentejn wara dik li qrajtlek qabel, li inti bgħatt lil  Steve D’Alessandro.   Min hu dan il-persuna li bgħattlu din l-email?  

IS-SUR GEORGE FARRUGIA:  Dak ġieli qabbadtu bħala consultant.

ONOR. OWEN BONNICI:  Konsulent tiegħek.  Hux hekk?

IS-SUR GEORGE FARRUGIA:   Ta’ PowerPlan u ġieli qabbadtu jien wara li kont spiċċajt minn hemmhekk.

ONOR. OWEN BONNICI:  F’din l-email qed tgħidlu: 

“Hi Steve.  I had a call from Olivier de Richemont who has in brief explained the group’s position.  The trading arm cannot get into a long term storage agreement as it is seen as an investment and due to the fact that the trading arm, Totsa, does not get into investments, they cannot take directly part in this project.”.  

Fuq liema proġett qed titkellem hawnhekk?

IS-SUR GEORGE FARRUGIA:  Fuq il-privatisation tal-petroleum division.

ONOR. OWEN BONNICI:  Imbagħad tkompli hekk:

“The investment can only be done by the refining and marketing.  They can take the storage from the ref and mar...”. 

IS-SUR GEORGE FARRUGIA:  Refining and marketing.  

ONOR. OWEN BONNICI:  

“.... on a year to year basis.  He has indicated that they would be interested to speak to Falzon”.  

Falzon min hu?

IS-SUR GEORGE FARRUGIA:  Falzon ta’ Birkirkara.  Dak konna għamilna żmien nitkellmu biex naraw jekk nistgħux nagħqdu consortium għall-privatisation. 

ONOR. OWEN BONNICI:  “to do this together and mentioned what has been said by Francois Lousse”.  Min hu dan?

IS-SUR GEORGE FARRUGIA:  Francois Lousse kien xi manager ta’ Total.

ONOR. OWEN BONNICI:  
“...that Falzon takes over the storage and they lease from him part of the storage.  I have insisted that Total R & M should take over the storage facilities and lease to others, like Totsa, Falzon, Air Total and part of MOBC to bunker company or Total Marine should they be again interested in the marine business in Malta.”.  

X’qed tgħid hawnhekk?

IS-SUR GEORGE FARRUGIA:  Dak kien diskors ta’ waqt li konna qegħdin nippreparaw għall-proġett biex naraw min se jkun fil-consortium.  Dawn li qed issemmi huma kollha arms differenti....

ONOR.  OWEN BONNICI:  Inti qed tgħid li:

“Definitely there were some talks between Olivier and Falzon.  Falzon called me this weekend and asked me for a meeting for this morning.  The meeting was in fact held at his office and Falzon is in fact preparing a letter to be sent to Total on the subject as confirmation of his interest to work this project with Total. I know as a fact that his relations with Enemalta and with Aust is very bad.”. 

Aust min hu hawnhekk?

IS-SUR GEORGE FARRUGIA:  Austin Gatt naħseb.

ONOR. OWEN BONNICI:  U inti qed tgħid li r-relazzjonijiet bejn Falzon u l-Enemalta u bejn Falzon u Dott. Gatt huma ħżiena ħafna.  Għaliex qed tgħid hekk?

IS-SUR GEORGE FARRUGIA:  Dak iż-żmien kien hemm xi kwestjoni bejn l-Enemalta u Falzon with regards to San Luċjan.  Dawn huma affarijiet tan-negozju, naħseb...

ONOR. OWEN BONNICI:  Qed nistaqsik biex inkunu nafu.

IS-SUR GEORGE FARRUGIA:  Imma hawnhekk qed tisma’ kollox Malta kollha.

ONOR. OWEN BONNICI:  Imma għalfejn qed tgħidli hekk?

IS-SUR GEORGE FARRUGIA:  Għax dawn huma affarijiet li m’għandhomx x’jaqsmu mal-attività fil-perijodu ħażin tiegħi.  

ONOR. OWEN BONNICI:  
“On the other hand I know that if there is nothing going on between Total, myself and Falzon, Falzon will finalise a deal with Shell.”.

Xi trid tgħid biha din?

IS-SUR GEORGE FARRUGIA:  Falzon kien qalli li jekk ma jasalx mat-Total għandu  Shell.

ONOR. OWEN BONNICI:  Inti għedt li jekk mhu għaddej xejn bejn Total, int u Falzon, Falzon jagħmel id-deal ma’ Shell.  Spjegali ftit.

IS-SUR GEORGE FARRUGIA:  Jiġifieri jekk ma nagħlqux li Falzon se jkun parti mill-consortium, Falzon jidħol għall-bid ma’ Shell.  

ONOR. OWEN BONNICI:  U kif kont taf li Falzon se jidħol għall-bid ma’ Shell?

IS-SUR GEORGE FARRUGIA:  Għax probabbli kien qalli Falzon stess li jekk ma jirranġax magħna, se jara ma’ Shell.

ONOR. OWEN BONNICI: Inti ma’ Shell ġieli ħdimt?

IS-SUR GEORGE FARRUGIA:  Jien per se qatt ma ħdimt ma’ Shell, però darba through Falzon qabbadt lil Total u kienu xtraw xi few tonnes ta’ diesel biex jagħmlu xi blending.

ONOR. OWEN BONNICI:  U min kien ir-rappreżentant ta’ Shell f’Malta?  Jiġifieri l-wiċċ ta’ Shell f’Malta min kien?

IS-SUR GEORGE FARRUGIA:  Bħalma għandek operations differenti n-naħa ta’ Total, għandek operations differenti f’Shell.  Dawn kollha huma kumpaniji kbar.
ONOR. OWEN BONNICI:  Ħalli nieħdok lura għad-19 ta’ Lulju, 2010.  F’idejja għandi kopja ta’ chat bejnek u bejn Naeem Ahmed li mort tara l-football miegħu.  

“Hi Naeem
Hi.
How are you doing boss?  
Did the dragon like the diamond?  
Yes, lots.  
Cool.  So?
Working on Ray, but he is in meeting.  
Ok.  
Waiting for him to call me.”.  

Ma ninsewx li fiċ-chatting jgħaddu ftit minuti kultant; bejn waħda u oħra jista’ ikun li ma tkunx immedjata.  Ħalli nibdew ftit ftit.  

“Hi Naeem.
Hi.”.  

Dan kien fil-12:15 p.m.  Imbagħad:

“How are you doing?” 

U l-ewwel ħaġa li jgħidlek Naeem hija:  

“Did the dragon like the diamond?”   

Tista’ tispjegalna ftit?  Tgħidlix li dan kien xi rigal għas-sinjura.

IS-SUR GEORGE FARRUGIA:  Nista’  nibagħtilkom ir-receipts u anke...

ONOR. OWEN BONNICI:  X’kien dan?

IS-SUR GEORGE FARRUGIA:  Dak kien djamant blu.

ONOR. JUSTYNE CARUANA:  Djamant abjad ikun.

IS-SUR GEORGE FARRUGIA:  Mhux djamant, lanqas sapphire, they do it more in...

DOTT. SIEGFRIED BORG COLE (Assistent Legali tas-Sur George Farrugia):    Jekk jinteressakom, jien naf x’inhu.  Huwa tanzanite, djamant blu li huwa komuni ħafna s-South Africa.  

IS-SUR GEORGE FARRUGIA:  Lill-mara tiegħu jgħidilha dragon u lili qalli l-istess.

ONOR. OWEN BONNICI:  Jiġifieri dan kien rigal għall-mara.

IS-SUR GEORGE FARRUGIA:  Lill-mara tiegħu jgħidilha dragon, allura addressed lil...

ONOR. OWEN BONNICI:  Jiġifieri inti qed tgħidli li meta hawnhekk qed jgħidlek “did the dragon like the diamond” hija ċajta għas-sinjura tiegħek jekk għoġobhiex id-djamant.

THE CHAIRMAN:  Għadu fil-pussess tiegħek dan? 

IS-SUR GEORGE FARRUGIA:  Iva.

THE CHAIRMAN:  Nistgħu narawh?

IS-SUR GEORGE FARRUGIA:  Mela le!  Imma mhux issa.  Għandi wkoll id-dokumenti.  Dan kien jiswa ekwivalenti għal €500.

ONOR. OWEN BONNICI:  Imbagħad hu qallek “Cool.   So?”  qisu qed jistenna li inti tgħidlu xi ħaġa.  Jgħaddu erba’ minuti u tgħidlu “working on Ray but he is in a meeting” u hu jgħidlek “OK” u inti tgħidlu “waiting for him to call me”.  Ray żgur mhux ħuk.  Ray huwa Ray Stafrace.  Min hu Ray Stafrace?

IS-SUR GEORGE FARRUGIA:  Ray Stafrace kien jagħmel xi xogħol lili.  Meta darba, Naeem kien Malta, kont laqqajtu miegħu għax ried xi xogħol, mingħalija ried jagħmel xi kumpanija Malta u kien staqsieni biex ikellem lil Ray.

ONOR. OWEN BONNICI:  Jiġifieri hu ried jiltaqa’ ma’ Ray u kien staqsa għalih.  Imbagħad inti għedtlu “waiting for him to call me.   Also we should have the €50,000 returned to you within the next two weeks.”.

IS-SUR GEORGE FARRUGIA:  Għax dak kien sellifni €50,000.  Konna sponsorjajna xi drag racing car u ma kellix biżżejjed flus minn hawn u sellifhomli hu u kelli nagħtih €50,000 lura.  

ONOR. OWEN BONNICI:  Allura kif tispjega l-fatt li tiftakar eżatt dawn il-€50,000  x’kienu u dik l-email li tgħid “I cannot do what I have to do” ma tiftakarx id-dettalji tagħha?  

IS-SUR GEORGE FARRUGIA:  Jien spjegajtlek.  Eżatt eżatt bid-dettall ma nistax niftakar, imma l-probabilità hi li jew biex inħallas li kont inħallas jew kelli xi spejjeż oħra.  Imma ma nistax niftakar eżatt.

ONOR. OWEN BONNICI:  Mela għandek lil Olivier de Richemond u tgħidlu biex jagħtik il-flus għax inkella you are in deep S.. and you cannot do what you have to do, bl-iktar mod...  Kieku tgħidlu għax irrid nixtri ż-żejt u rrid nagħmel “dawn” l-affarijiet...  Imma kif din tal-€50,000 ftakartha mill-ewwel, tad-dragun u d-djamant ftakartha wkoll u din ma tiftakarhiex?  

IS-SUR GEORGE FARRUGIA:  Dawk l-emails li ġew published ħarbatt moħħi nipprova niftakar x’kienu u li niftakar qed ngħidlek mill-ewwel, m’iniex se noqgħod.... Onorevoli, ħafna mill-emails li rajt inti fuq il-gazzetti qrajthom jien ukoll u ppruvajt nara kif nagħmel biex niftakar.  Li niftakar qed ngħidlek mill-ewwel.  Jekk inkun ftakart fiha m’iniex se noqgħod inlaqlaq!

ONOR. OWEN BONNICI:  B’riferenza għal dawn il-€50,000 lil Naeem Ahmed inti kont staqsejtu “Do you have a bank account in Switzerland?”  Għalfejn dawn il-€50,000 ridt tgħaddihomlu f’kont fl-Iżvizzera?

IS-SUR GEORGE FARRUGIA:  Għax hu based hemmhekk.

ONOR. OWEN BONNICI:  Inti qed tgħidlu “We should have the €50,000 returned to you”  u hu qallek “Please could you do sooner? Doesn’t look good.  Shows that you don’t have the money.”  

IS-SUR GEORGE FARRUGIA:  Hekk qalli hu.  

ONOR. OWEN BONNICI;  Imma għaliex qed titkellmu b’dan il-mod hawnhekk?

IS-SUR GEORGE FARRUGIA:  Hu kien sellifhomli għal ftit ġimgħat u kien għadda iktar żmien milli wegħedtu li se nagħtihomlu lura.

ONOR.OWEN BONNICI:  Sur Farrugia, inti dak iż-żmien kont taqla’ flus sewwa.  Naqblu?  

IS-SUR GEORGE FARRUGIA:  Iva.

ONOR. OWEN BONNICI:  Jiġifieri qed ngħidu miljuni.  Meta tara l-commissions fuq iż-żejt, eċċ., forsi mhux miljuni, imma imma mijiet ta’ eluf.  L-aħħar darba kemm għedtilna li tajtu lil Tancred Tabone?

IS-SUR GEORGE FARRUGIA:  L-aħħar darba għedt li tajtu around $400,000.

ONOR. OWEN BONNICI:  Jiġifieri daqskemm tajt lilu qlajt inti la kontu taqsmu bin-nofs.  Naqblu?  Jien nikkontendi li aktar, imma ejjew ngħidu li tajtu $400,000.  Inti kont tagħtih in-nofs.  Naqblu?  Hekk għedtilna inti.

IS-SUR GEORGE FARRUGIA:  Hawnhekk ħdimtilkom tabella....

ONOR. OWEN BONNICI:  Jiġifieri inti tajtu $400,000.

IS-SUR GEORGE FARRUGIA:  Minnhom imbagħad kien hemm li kont nagħti lil Frank Sammut...

ONOR. OWEN BONNICI: Jiġifieri inti qed tgħidli li kont tagħti $400,000 lil Tancred Tabone u €50,000 kellek tissellifhom?!  

IS-SUR GEORGE FARRUGIA:  Imma lil dak ma ħallastux mill-ewwel. 

ONOR. OWEN BONNICI:  Kont tagħti dawk ir-rigali, arloġġi u platti u ma nafx xiex u €50,000 kellek tissellifhom mingħand Naeem Ahmed?!

IS-SUR GEORGE FARRUGIA:  Imma jekk issellifthom u ridt nagħtihomlu lura?!

ONOR. OWEN BONNICI:  Jien qed ngħidlek li dawn mhux veru ssellifthom.

IS-SUR GEORGE FARRUGIA:  Imma x’nista’ ngħidlek jien?

ONOR. OWEN BONNICI:  Dawn il-€50,000 kont issellifthom meta kont aġent ta’ din il-kumpanija taż-żejt, kellek dawn l-eluf kollha f’commissions, lil ħutek, biex tiftehmu tajthom €1 miljun jew wasaltu għal €1 miljun, imbagħad qed tgħidli li €50,000 kellek tissellifhom?!  Għalija huma ħafna €50,000, imma għal  min dak iż-żmien kien qed jaqla’ dawk il-flus kollha, mhumiex ħafna.   

IS-SUR GEORGE FARRUGIA:  Dawk huma l-fatti.  

ONOR. OWEN BONNICI:  Il-kwestjoni hija l-kredibilità, Sur Farrugia.  Mela nistaqsik fuq din mill-ewwel tgħidli li għax kellkom sponsorship, nistaqsik fuq l-oħra tgħidli nsejt u fuq din tgħidli li ssellifthom!

IS-SUR GEORGE FARRUGIA:  Jekk kien il-fatt?  

ONOR. OWEN BONNICI:  Imbagħad hawnhekk qed tgħid li offrejtlu biex il-flus tagħmilhomlu fl-Iżvizzera.  Hu l-Iżvizzera kien joqgħod?

IS-SUR GEORGE FARRUGIA:  Iva.

ONOR. OWEN BONNICI:  Fl-2010 naħseb li kontu ilkom ħbieb kważi seba’ snin.

IS-SUR GEORGE FARRUGIA:  Iktar naħseb.  

ONOR. OWEN BONNICI: Kemm kontu ilkom ħbieb?  Dan kien involut anke f’tal-bidu, Trafigura u Tim Waters...  Hux hekk?

IS-SUR GEORGE FARRUGIA:  Fl-2003 kien diġà qiegħed jaħdem ma’ Trafigura u nafu qabel meta kien jaħdem ma’ Total.

ONOR. OWEN BONNICI: Jiġifieri kont ilek tafu seba’ snin u tistaqih għandux kont bankarju l-Iżvizzera?  Kont ilek tafu seba’ snin ma tafx fejn għandu kont?  Qatt ma ddijljajt miegħu qabel?  Tmur tara l-logħob tal-World Cup miegħu!  Jien ma mmurx nara l-football ma’ kulħadd.

IS-SUR GEORGE FARRUGIA:  Lanqas jiena.

ONOR. OWEN BONNICI:  Jien immur mal-ħbieb veru intimi tiegħi.  Jiġifieri dan kien ħabib intimu tiegħek.  Hux hekk?

IS-SUR GEORGE FARRUGIA:  Imma allura jien irrid inkun naf x’għandu u m’għandux?

ONOR. OWEN BONNICI:  Imma tiġix tgħidli li jekk se tagħtih €50,000 lura ma tafx jekk għandux kont l-Iżvizzera!  Dan ħabib intimu tiegħek u  tmur tara l-football miegħu u ilek tafu mill-inqas seba’ snin.

IS-SUR GEORGE FARRUGIA:  Dak kien il-fatt u jien qed ngħidlek il-fatti.

ONOR. OWEN BONNICI: Jiġifieri inti ma kontx taf fejn se tiddepożitalu lura dawn il-€50,000?

IS-SUR GEORGE FARRUGIA:   Jiena staqsejtu jekk għandux xi kont l-Iżvizzera u bgħatthomlu mill-kont li kelli l-Iżvizzera.

ONOR. OWEN BONNICI:  U għalfejn ridt tagħtihomlu f’kont fl-Iżvizzera?

IS-SUR GEORGE FARRUGIA:  Għax it was easier għalija li nittrasferihomlu mbagħad mill-kont li kelli l-Iżvizzera.

ONOR. OWEN BONNICI:  Għaliex kien easier meta llum bl-iSWIFT transfer u dawn l-affarijiet....  Ara jekk hux biex ma tħallix traċċa li sar dan it-transfer, biex tkun Switzerland to Switzerland.  Ara jekk hux hekk, Sur Farrugia.

IS-SUR GEORGE FARRUGIA:  Le.  Dak l-isponsorship għal dik il-karozza suppost kellu jkun minn PowerPlan, kont bgħattlu l-ewwel pagament ta’ €25,000 jiena għax ma kienx hemm flus fil-PowerPlan u meta wasalna biex nibagħtulu l-€50,000, ma kienx hemm lanqas.  

ONOR. OWEN BONNICI:  U l-ewwel darba li bgħatthomlu fejn bgħatthomlu?

IS-SUR GEORGE FARRUGIA:  Kif l-ewwel darba?

ONOR. OWEN BONNICI:  Għax inti għedtli li bgħattlu l-flus qabel...

IS-SUR GEORGE FARRUGIA:  Le.

ONOR. OWEN BONNICI:  Għadek kemm għedtli issa li inti bgħattlu l-flus qabel.

IS-SUR GEORGE FARRUGIA:  Le, mhux hekk għedtlek.

ONOR. OWEN BONNICI:  Mela spjega ruħek, jekk jogħġbok.

IS-SUR GEORGE FARRUGIA:  Jien qed ngħidlek li bgħatt il-pagament ta’ €25,000 lil min għamilna sponsorship....

ONOR. OWEN BONNICI:  Mhux lil Naeem Ahmed.

IS-SUR GEORGE FARRUGIA:  Le.  Dawk bgħatthomlu jien minn Malta, il-kumplament kellu jitħallas min-naħa ta’ PowerPlan u ma kienx hemm biżżejjed flus biex jitħallsu minn PowerPlan.  B’hekk kien hemm id-delay għax il-pagament kellu jsir minn PowerPlan.
ONOR. OWEN BONNICI:  Imbagħad din iċ-chat tkompli sejra billi hu qallek “Sure will forward”.  Jiġifieri kien se jagħtik in-numru tal-kont tal-bank tal-Iżvizzera.  Imbagħad inti għedtlu “So I will pay you from my account and as I get the funds I am waiting for will reverse it”  Qed nikkwota eżatt xi ktibt hawnhekk.  “Better if you send me your address so I will send you a bank draft from Swiss Bank.  Also Ray is very busy and cannot move this week or next.  So I suggest you come over for a couple of days PLEASE.”.  Mhux qed titolbu bil-ħniena imma b’ċerta assidwità u nsistenza.  Imma jekk inti lil dan għandek tagħtih €50,000, x’inhi din l-insistenza biex jiġi lura Malta, meta jekk jiġi Malta tista’ tagħtihomlu over the counter?  

IS-SUR GEORGE FARRUGIA:  Ma kellix hawnhekk minn fejn nagħtihomlu.

ONOR. OWEN BONNICI:  Ma kellekx hawnhekk?

IS-SUR GEORGE FARRUGIA:  Mhux għalhekk bgħatthomlu minn Switzerland!

ONOR. OWEN BONNICI:  Ma kellekx €50,000 Malta?

IS-SUR GEORGE FARRUGIA:  Jien għedtlek li dawk kellhom jitħallsu minn PowerPlan, PowerPlan ma kienx hemm biżżejjed fondi u kelli nħallashom jiena mill-kont tal-Iżvizzera.

ONOR. OWEN BONNICI:  Il-kont tal-Iżvizzera ta’ PowerPlan jew tiegħek?

IS-SUR GEORGE FARRUGIA:  Le, ta’ Aikon.

ONOR. OWEN BONNICI:  Jiġifieri inti kont se tħallas mill-kumpanija tiegħek li għamilt bil-moħbi, biex ngħidu hekk, flus li kienu dovuti minn PowerPlan. 

IS-SUR GEORGE FARRUGIA:  Iva.

ONOR. OWEN BONNICI:  U ladarba kont se tħallas tiegħek f’tiegħek, ma stajtx ħallasthom mill-fondi tiegħek personali dawn?

IS-SUR GEORGE FARRUGIA:  Ma kellix hawnhekk. 

ONOR. OWEN BONNICI:  Ma kellekx hawnhekk?

IS-SUR GEORGE FARRUGIA:  Le, ma kellix hawnhekk.

ONOR. OWEN BONNICI:  Kollha kienu fil-bank tal-Iżvizzera?

IS-SUR GEORGE FARRUGIA:  Dak iż-żmien ma kellix hawnhekk biex nagħtih €50,000.

ONOR. OWEN BONNICI:  U allura għalfejn tgħidlu PLEASE ejja Malta kemm jista’ jkun malajr?

IS-SUR GEORGE FARRUGIA: Le, mhux jiġi Malta kemm jista’ ikun malajr. Dak ried ikellem lil Ray....  M’għandux x’jaqsam ma’ dak il-pagament li kelli nagħtih.

ONOR. OWEN BONNICI:  Dawn il-€50,000 taqbel miegħi li kienu dovuti lil ħaddieħor?

IS-SUR GEORGE FARRUGIA:  Le, ma kenux dovuti lil ħaddieħor.  Lilu kienu dovuti.  

ONOR. OWEN BONNICI:  Ara jekk hux veru jekk ngħidlek li inti kont miftiehem ma’ Naeem Ahmed biex dawn il-€50,000 jgħaddu għand terza persuna?

IS-SUR GEORGE FARRUGIA:  Le.  

ONOR. OWEN BONNICI:  Allura għalfejn lilu qed tistaqsih jekk għandux kont fl-Iżvizzera u se tħallsu mill-kont tiegħek hekk kif ikollok il-flus għax qed tistennihom?  “So I will pay you from my account” – dan li qed tgħid ta’ Aikon – “and as soon as I get the funds I am waiting for” – imbagħad hawn kelma ma tagħmilx sens – “will reverse it”.  Meta naqra din nifhem li inti qed tistenna l-flus jiġu mingħand xi ħaddieħor u jieħu dawn il-€50,000 mill-flus li ġew mingħand ħaddieħor u se titfagħhomlu f’kont l-Iżvizzera.

IS-SUR GEORGE FARRUGIA:  No, dik kienet specifically fuq il-karozza. 

ONOR. OWEN BONNICI:  U kif din il-karozza ma ssemmiet imkien?

IS-SUR GEORGE FARRUGIA:  Mela dak kellu x’jaqsam mal-karozza?

ONOR. OWEN BONNICI:  Jiġifieri dawn il-€50,000 tahomlok “hekk”, lanqas jaf għalfejn tahomlok!

IS-SUR GEORGE FARRUGIA:  Sellifhomli u tajthomlu lura.

ONOR. OWEN BONNICI:  U ma staqsiekx għalfejn trid dawn il-€50,000!  Jiġifieri dawn qed tgħidli li huma self.

IS-SUR GEORGE FARRUGIA:  Iva.

ONOR. OWEN BONNICI:  Jiġifieri inti tridni nemmnek li dawn il-€50,000 huma self!

IS-SUR GEORGE FARRUGIA:  Agħmel inti!

ONOR. OWEN BONNICI:  Dażgur li nagħmel jiena!  Xi ħadd jista’ jemmen li inti kellek dak l-introjtu kollu u dawn il-€50,000 sellifhomlok minħabba xi karozzi u biex tirritornahomlu lura ssemmi kont fl-Iżvizzera, imbagħad fl-istess nifs tgħidlu ejja Malta PLEASE?

IS-SUR GEORGE FARRUGIA: Imma waħda m’għandhiex x’taqsam mal-oħra.

ONOR. OWEN BONNICI:  “Also Ray is very busy and cannot move this week or the next so I suggest you come over to Malta for a couple of days PLEASE.  I will organize a bank draft of €50,000 in your name and send it over, so that way we will have this issue sorted”. 

IS-SUR GEORGE FARRUGIA:  Għax jew nibgħatlu t-transfer mill-bank jew nagħmillu bank draft u nibgħatulu.

ONOR. OWEN BONNICI:  Imma għalfejn ħallattu dawn l-issues flimkien?  Jiġifieri qed tgħidlu biex jiġi Malta, Ray ma jistax jaqdik issa...

IS-SUR GEORGE FARRUGIA:  M’għandhiex x’taqsam waħda mal-oħra.

ONOR. OWEN BONNICI: Jien qed ngħid x’hawn miktub hawn.  Jien ma nigdibx.

IS-SUR GEORGE FARRUGIA: U jien qed nispjegalek.

ONOR. OWEN BONNICI:  U anke kif inhi “did the dragon like the diamond?  Yes, lots.  Cool”. Imbagħad iħalli minuta għaddejja u jgħidlek “So?” u inti tgħidlu “working on Ray, but he is in meeting”.  Working on Ray?  U ejja, Sur Farrugia!
ONOR. BEPPE FENECH ADAMI:  Ray min hu hawnhekk?

IS-SUR GEORGE FARRUGIA:  Ray Stafrace.

ONOR. OWEN BONNICI:  Working on Ray tfisser qed naħdem fuqu.  €50,000 kont fl-Iżvizzera.  Tiġi tgħidli ma kellekx €50,000.   U ejja!  Trid taħsibha ftit, Sur Farrugia?

IS-SUR GEORGE FARRUGIA:  Fuq din żgur li m’għandix għalfejn naħsibha.

ONOR. OWEN BONNICI:  Ħalli ngħaddi għal email oħra datata 8 ta’ Merjju 2007 li inti bgħatt lil Frank Sammut u cc. Paul Hili.  Jiġifieri se nieħdok fl-istess żmien li qgħadt tikteb lil Stephen D’Alessandro fuq Falzon, Enemalta, Aust, eċċ.  

“Dear Frank, we have been advised by our principals that they are again considering to participate in the Enemalta bid.  They are in urgent of the following info as indicated in their following email and attachment.”. 

Jirrispondik Frank lilek u jgħidlek “hope you are happy”.

Jekk trid naqralek l-email ta’ taħtha biex ngħinek tiftakar.  Din il-frażi “hope  you are happy” x’ried jgħid biha?

IS-SUR GEORGE FARRUGIA:  Dak iż-żmien we were gathering information...  Il-probabbiltà hi li staqsejtu xi affarijiet fuq, jew kwantitajiet ta’ storages f’Ħas-Saptan u xi informazzjoni oħra, biex nibgħathom lil....

ONOR. OWEN BONNICI:  “Enemalta bid” xi tfisser, jekk jogħġbok?

IS-SUR GEORGE FARRUGIA:  Tal-privatisation.

ONOR. OWEN BONNICI:  Tal-petroleum division.

IS-SUR GEORGE FARRUGIA:  Yes.

ONOR. OWEN BONNICI:  Mela inti qed tgħid lil Frank Sammut li dawn il-prinċipali jixtiequ....  Qed tgħidlu “our principals”, issa min huma dawn il-principals u għaliex użajt il-kelma “principals” forsi tweġibni.

IS-SUR GEORGE FARRUGIA:  Total.

ONOR. OWEN BONNICI:  Għax inti agent u dawk principal, jiġifieri hekk tħares lejhom.    “That they are again considering to participate in the Enemalta bid.  They are in urgent of the following info”.  U hawn l-informazzjoni li riedu bħal excise duty, price at the pump, eċċ.  Frank Sammut iwieġbek u jgħidlek “hope you are happy”.  Jiġifieri inti tgħidlu li trid “din” l-informazzjoni u hu jwieġbek billi jgħidlek “hope you are happy”.  Xi tfisser din?

IS-SUR GEORGE FARRUGIA: Imma l-informazzjoni bagħatha kien?

ONOR. OWEN BONNICI:  Jien m’iniex qed nara li bagħatha.  Ngħaddilek id-dokument ħalli tarah.  Mela qed tistaqsih “a,b,c,d” u jwieġbek billi jgħidlek “hope you are happy”.  

IS-SUR GEORGE FARRUGIA:  Ma nafx kienx hemm xi attachment fejn bagħatli...

ONOR. OWEN BONNICI: Ma jidhirx li hemm attachment.

IS-SUR GEORGE FARRUGIA:  Iva, hemm attachment.

ONOR. OWEN BONNICI:  Iva, veru hawnhekk hawn attachment.  Jiġifieri hu mlielek l-informazzjoni f’dan l-attachment u bagħatlek lura u qallek li għamilhomlok and “hope you are happy”.

IS-SUR GEORGE FARRUGIA:  Konna qed niġbru informazzjoni biex Total jaraw jekk kenux se jidħlu jew le.

ONOR. OWEN BONNICI:  Frank Sammut, fl-2007 x’kien ir-rwol tiegħu?

IS-SUR GEORGE FARRUGIA:  Dak iż-żmien kien qed jorganizza xi bunker company ma’ Pawlu Hili, jekk m’iniex sejjer żball.

ONOR. OWEN BONNICI:  Jiġifieri hemm dan Paul Hili...

IS-SUR GEORGE FARRUGIA:  Kien qed jaħdem mill-uffiċċju tiegħu.

ONOR. OWEN BONNICI:  Li miegħu kien qed jaħdem fuq xi proġett.  Allura din l-informazzjoni fuq il-kummissjoni tal-Enemalta, fuq ir-retailers’ commission u fuq transporters’ commission għalfejn tlabtha lil Frank u mhux lill-Enemalta?  Jiġifieri Frank Sammut, anke jekk spiċċa mill-Enemalta, kellu aċċess għall-informazzjoni fl-Enemalta?

IS-SUR GEORGE FARRUGIA:  Kontu kellimtu, qalli biex nistaqsih x’hemm bżonn, bgħatthielu u rrispondieni.  La weġibni, kellu.

ONOR. OWEN BONNICI:  Għax din hija informazzjoni li jkun jafha min jaħdem mal-Enemalta.  

IS-SUR GEORGE FARRUGIA:  Jekk inti jkollok kuntratt ma’ petrol stations tista’ tkun taf x’inhi.  Xi ħaġa li forsi hu kellu in hand u jiena ma kellix.  Dak kollox.

ONOR. OWEN BONNICI:  Email oħra datata 16 ta’ Mejju mingħandek għal ċertu George Stassis.  Forsi tgħidilna min hu?

IS-SUR GEORGE FARRUGIA:  George Stassis jaħdem ma’ Mamidakis Group fil-Greċja li at the end spiċċaw daħlu magħna huma fil-bid li konna għamilna għall-privatisation tal-petroleum division.  

ONOR. OWEN BONNICI:  Meta tgħid “konna”, qed tirriferi għall-PowerPlan.

IS-SUR GEORGE FARRUGIA:  Iva. 

ONOR. OWEN BONNICI:  F’din l-email tas-16 ta’ Mejju, lil George Stassis, inti qed tgħidlu hekk:  

“Hi partner.  Only four bids have been submitted.  Bids as follows:  Falzon – no chance; BB Energy – no chance; Island Bunker Oils – main competitor; and the best – PowerPlan Ltd.  Will keep you posted with other developments.  Will try to have an early night as still did not have any sleep. Best regards and thanks for your trust in me.”.

Għalfejn qed tgħid “Falzon – no chance; BB Energy – no chance....”?

IS-SUR GEORGE FARRUGIA: Dik hija informazzjoni li kienet ġiet mingħand Ray Ferris dak iż-żmien li ma kienet veru xejn, għax mhu veru xejn li aħna konna l-aħjar.  Fil-fatt kienu kienu bdew diskussjonijiet mal-BB Energy u wara l-BB Energy kien hemm Falzon, jiġifieri l-informazzjoni li kelli kienet ħażina għall-aħħar.  

ONOR. OWEN BONNNICI:  U biex is-Sur Ferris tak din l-informazzjoni, int x’għamilt?

IS-SUR GEORGE FARRUGIA:  Kien talabni rigal ta’ tliet ċentri....

ONOR. OWEN BONNICI:  Tal-fidda, hux hekk?

IS-SUR GEORGE FARRUGIA:  Iva.  Imbagħad jekk nieħdu l-bid kien qalli li ried €40,000.

ONOR. OWEN BONNICI:  Naturalment minn taħt.  Jiġifieri l-informazzjoni li kellek mingħand is-Sur Ferris dwar dawn l-erba’ bids kienet hekk, imma mbagħad ma rriżultatx.

IS-SUR GEORGE FARRUGIA:  Kienet misleading għall-aħħar. 

ONOR. OWEN BONNICI:  Il-fatt li kien hemm Island Bunker Oils Ltd. (IBOL) – qed tgħidlu li hu main competitor –...  Frank Sammut dak iż-żmien, fl-2008, forsi kien ħareġ minn hemmhekk...

IS-SUR GEORGE FARRUGIA:  Kien spiċċa.

ONOR. OWEN BONNICI:  Inti ma rajthiex issue din li kien spiċċa?  

IS-SUR GEORGE FARRUGIA:  Kif?

ONOR. OWEN BONNICI:  IBOL twieldet b’Tancred Tabone, Frank Sammut u la bella compania.  Ma qatgħatlekx qalbek li huma kienu kompetituri magħkom għal din il-bid.

IS-SUR GEORGE FARRUGIA:  Mhux kulħadd qiegħed fil-competition?!  

ONOR. OWEN BONNICI:  Imbagħad, George  Strassis jirrispondik u jgħidlek:

“Hi partner.  Thank you.  I have a feeling we’ll play ball one way or the other.  Take care...”. 

Għalfejn iddeċidejt li tmur ma’ dan Strassis u mhux ma’ Ahmed, jew ma’ Total f’ħaġa bħal din?  

IS-SUR GEORGE FARRUGIA:  Fil-fatt Total kienu daħlu fiha imma kif rajt, f’waħda mill-emails ta’ qabel, Total tant kienu qegħdin in different departments li ma riedux jinvestu in the project as a whole except for the aviation.  Fil-fatt, bħala parti mill-consortium, jellna wkoll Air Total.  Kieku kellna neħduha, is-supplier obviously kienet tkun Totsa għax hija t-trading arm ta’ Total, u fejn jidħol the takeover and the running of the storage, Total ma riedux jidħlu għaliha.  Total would be interested in renting the storage għax ħafna mill-istorage they do not own imma jikru u George Stassis, tal-Mamidakis Group, kien lest li jkun the main player in the bid, the biggest partner, very minimal kien se jkun hemm Air Total u b’backing ta’ supply mingħand Totsa.  

THE CHAIRMAN:  Sinjuri, se nissospendu għal, bejn wieħed u ieħor siegħa.  Sur Farrugia, qed jiġbduli l-attenzjoni li fl-aħħar seduta l-Onor. Caruana talbitek sabiex tagħti informazzjoni dwar kemm kienu jammontaw il-pagamenti li daħlu kif ukoll dawk li ħarġu mill-kumpaniji PowerPlan u Aikon bejn l-1999 u l-2010.  Għandek fil-fatt din l-informazzjoni?  

IS-SUR GEORGE FARRUGIA:  Għandi informazzjoni.  

THE CHAIRMAN:  Mela kun ippreparat li meta nerġgħu nirriżumu, bejn wieħed u ieħor siegħa oħra, tforni din l-informazzjoni.  

Fis-5:57p.m. il-Kumitat kien sospiż u rriżuma fis-7:24p.m.

THE CHAIRMAN:  Is-seduta tkompli.  Sur Farrugia, għall-formalità nerġa’ ngħidlek li għadek bl-istess ġurament.  Meta twieġeb dejjem ixgħel il-microphone.  Nirringrazzjak. 

L-Onor. Owen  Bonnici.  

ONOR. OWEN BONNICI:  Sur Farrugia, waqafna għal siegħa.  Se nerġa’ nistaqsik tal-aħħar fuq il-kwestjoni ta’ dik il-famuża email forsi kellek ċans taħseb ftit.  Fil-21 ta’ Marzu 2005, lil Tancred Tabone għedtlu “Hi Tancred, will meet Aust this afternoon at 13:30. Can I see you after?”  Xahar wara, tibgħat email lil Olivier de Richemond fejn tgħidlu “Did not receive anything yet re the big one.” Ftakart “re the big one” għal min kont qed tirriferi jew x’inhi?  

IS-SUR GEORGE FARRUGIA:  “Re the big one” diġà għedt li kelli nirċievi pagamenti, kien hemm pagamenti b’lura u ridt nagħmel pressure biex nirċevihom, biex nitħallas.  

ONOR. OWEN BONNICI:  Jiġifieri “Re the big one” m’intix qed tirriferi għal persuna.

IS-SUR GEORGE FARRUGIA:  No.  

ONOR. OWEN BONNICI:  Qed tirreferi għal ċekk qed tgħid.  

IS-SUR GEORGE FARRUGIA:  Għal pagament; kelli pagamenti b’lura.

ONOR. OWEN BONNICI:  Allura what is it that you had to do?  

IS-SUR GEORGE FARRUGIA:  Kif għedt,  jista’ jkun li kienu pagamenti li jiena kont nagħmel.  

ONOR. OWEN BONNICI:  Jista’ jkun!  

IS-SUR GEORGE FARRUGIA:  Imma jiena l-iktar li għamiltu hu biex nagħmel pressure.  

ONOR. OWEN BONNICI:  “I cannot do what I have to do”!  U ejja, Sur Farrugia!  Ħalli nieħdok għall-11 ta’ Frar 2009.  Għandna email ta’ Daniel Roulè ta’ Totsa fejn dan lilek bagħatlek...  Naħseb li dan kien Malta; jew mort int Geneva jew hu ġie Malta, waħda mit-tnejn.  

IS-SUR GEORGE FARRUGIA:  Dak mingħalija kien jaħdem ma’ Air Total.  

ONOR. OWEN BONNICI:  Fil-11 ta’ Frar 2009 dan qallek li bbukkja għal 10 min-nies.  Naħseb li mortu tieklu.  Hawnhekk hawn “hacassan.com”; forsi hemm xi restaurant jismu hekk, ma nafx.  Qallek “OK, booked for 10.  Alex, Pippo, Janice, Edmund, Nicholas, Caroline, Jean-Mark, Jean-Mattieu, you and me.  Alessandro might come later on.”. Għandek idea x’inhi din?  

IS-SUR GEORGE FARRUGIA:  Daniel Roulè kien ta’ Totsa mhux AirTotal.  Dan kien fi Frar, kien hemm l-IP week u Total stiednu lil dawn u morna nieklu waqt il-visit li kien hemm tal-uffiċjali tal-Enemalta.  

ONOR. OWEN BONNICI:  “IP week” x’jiġifieri?  

IS-SUR GEORGE FARRUGIA:  International Petroleum week li jsir kull Frar.  
ONOR. OWEN BONNICI:  Jiġifieri tlajtu intom mhux niżel hu Malta?  

IS-SUR GEORGE FARRUGIA:  Le, tlajna aħna.  Jiena kont nitla’ kull sena, dakinhar kienu se jitilgħu l-uffiċjali tal-Enemalta, u Total organizzaw dan id-dinner.    F’dik il-ġimgħa, minbarra konferenzi, jiġu organizzati ħafna lunches u dinners.  Kull kumpanija taż-żejt torganizza l-attività tagħha.  

ONOR. OWEN BONNICI:  Alex min hu?  

IS-SUR GEORGE FARRUGIA:  Alex Tranter.  

ONOR. OWEN BONNICI:  U Pippo min hu?  

IS-SUR GEORGE FARRUGIA:  Pippo Pandolfino.  

ONOR. OWEN BONNICI:  U Nicholas?  

IS-SUR GEORGE FARRUGIA:  Nicgolas Vernerie li jaħdem ma’ Totsa.  

ONOR. OWEN BONNICI:  Dan Nicholas Vernerie hemm chat bejnek u bejnu fl-14 ta’ Mejju 2010.  Inti hawnhekk irriferejt għalih “gas oil Nicholas Vernerie”.  Naħseb l-istess wieħed hux hekk?  Għalfejn qed tgħidlu “gas oil”?  Għax forsi kien il-kuntatt tiegħek fuq il-gas oil?  

IS-SUR GEORGE FARRUGIA:  Le, għax kien jaħdem fuq il-gas oil.  Bħala kuntatt imniżżel hekk.

ONOR. OWEN BONNICI:  Għandkom din iċ-chat bejnietkom li tibda f’nofsinhar u tispiċċa fil-5:00p.m. għax titkellmu, imbagħad tieqfu, jgħaddi ftit ħin u terġgħu titkellmu.  M’iniex se nieħu ħafna ħin imma hawnhekk qed tiddeskrivu chat waqt li jkun għaddej it-tender process li rajna qabel.  Hawnhekk qed tgħidlu “Hi Nicholas.  Are you ready with the tender?  Going to meet the person I told you at 1:00p.m. for 15 minutes as he had to go for a funeral”. Min hi l-persuna li qed tgħid hawnhekk li you were going to meet?  Jien qed nifhem li qed tgħidlu “are you ready” għax lilna spjegawlna li meta jkun hemm it-tendering process, joqogħdu jċemplulhom.  Jien hekk qed nifhem.  Korrett?  

IS-SUR GEORGE FARRUGIA:  Le, dak kont qed nistaqsih jekk bagħathiex mhux jekk ċemplulux.  

ONOR. OWEN BONNICI:  Jiġifieri “are you ready” kont qed tirriferi jekk bagħathiex.  

IS-SUR GEORGE FARRUGIA:  Iva.  

ONOR. OWEN BONNICI:  U kont taf li dakinhar.  Nistgħu niċċekkjaw.  Fl-14 ta’ Mejju kien hemm meeting tal-Fuel Procurement Committee (FPC).  Inti għedtlu  “Going to meet the person I told you at 1:00p.m. for 15 minutes as he had to go for a funeral”.  Din il-persuna – m’għandix dubju li se tgħidli li nsejt u li ma tafx –…

IS-SUR GEORGE FARRUGIA:  Ħafna minn dak li ġie published, jien rajthom u fejn stajt niftakar, qed nirrispondi.  

ONOR. OWEN BONNICI:  Il-computers tiegħek…

IS-SUR GEORGE FARRUGIA:  Il-computer tiegħi baqa’ PowerPlan.  

ONOR. OWEN BONNICI:  X’imkien f’xi gazzetta qrajt li kien laptop.  Dan kien computer normali jew laptop?  

IS-SUR GEORGE FARRUGIA:  Computer normali.  

ONOR. OWEN BONNICI:  Mhux laptop kien.

IS-SUR GEORGE FARRUGIA:  No, computer normali li baqa’ għand…

ONOR. OWEN BONNICI:  X’imkien fuq il-ġurnali qrajt li qed nitkellmu fuq laptop tiegħek.  

IS-SUR GEORGE FARRUGIA:  No, mhux laptop.  

ONOR. OWEN BONNICI:  Ma kellekx laptop li b’xi mod…

IS-SUR GEORGE FARRUGIA:  Kelli laptop imma jien fuq dak kont naħdem.  

ONOR. OWEN BONNICI:  Fuq il-computer mhux il-laptop.  

IS-SUR GEORGE FARRUGIA:  U l-computer baqgħet għand PowerPlan, il-hard drive ma nafx kemm-il kopja tagħha saret u fejn marru.  

ONOR. OWEN BONNICI:  U l-laptop?  

IS-SUR GEORGE FARRUGIA:  Kelli laptop imma l-ewwel ħaġa lanqas kien connected mal-emails li kien ikolli n-naħa l-oħra.

ONOR. OWEN BONNICI:  Jew forsi kellek xi tablet?  

IS-SUR GEORGE FARRUGIA:  It-tablet hemmhekk baqgħet ukoll.  

ONOR. OWEN BONNICI:  Jiġifieri kellek tablet ukoll?  

IS-SUR GEORGE FARRUGIA:  Iva, imma baqgħet hemmhekk ukoll.  

ONOR. OWEN BONNICI:  Jiġifieri inti ma ħadt xejn ħlief il-laptop.  

IS-SUR GEORGE FARRUGIA:  Imma l-laptop kien tiegħi.  

ONOR. OWEN BONNICI:  Issa inti qed tgħid “going to meet the person I told you at 1:00 p.m.” Min hu dan il-“person”?  Miċ-chats li kien ikollok qed ninnota li inti qatt ma ssemmi ismijiet; “the big one”, “person I told you”, “I cannot do what I have to do”.  Qatt ma tgħid “I am going to meet Peter, I’m going to meet Paul”.  

IS-SUR GEORGE FARRUGIA:  Kien hemm ħafna xogħol ma’ bunker companies lokali, jiġifieri jista’ jkun…

ONOR. OWEN BONNICI:  Imma għaliex meta tikteb tgħid “going to meet the person I told you” qisek qed titkellem bil-moħbi?  

IS-SUR GEORGE FARRUGIA:  Kien hemm każi fejn kien hemm ismijiet imniżżla.

ONOR. OWEN BONNICI:  Rari ħafna.  

IS-SUR GEORGE FARRUGIA:  Kien hemm instances fejn semmejt “Aust” u “Tancred”.  

ONOR. OWEN BONNICI:  Imma pereżempju hawnhekk “going to meet the person I told you” għalfejn ma tgħidlux…?

IS-SUR GEORGE FARRUGIA:  Kien hemm kuntratti, minbarra l-Enemalta, ma’ bunker companies  li kont niltaqa’ magħhom regolarment.

ONOR. OWEN BONNICI:  M’iniex qed ngħidlek li ma kontx tiltaqa’.  Jien qed nistaqsi għalfejn ma kontx tgħid “going to meet Mr John Smith”?  Għaliex tgħid “the person I told you”, “I cannot do what I have to do” u “big one”?  Għaliex dan il-misteru meta tikteb?  Kollox veiled into…?

IS-SUR GEORGE FARRUGIA:  Anzi f’ħafna mill-instances kien hemm l-ismijiet.  

ONOR. OWEN BONNICI:  Imbagħad l-email tkompli tgħid “Please read carefully” u  għamillek disclaimer ta’ Totsa.  Imbagħad, wara ftit sekondi qallek “George, need the copy of what we sent now because I will have to go”. Probabilment talbek kopja tat-tender document li bbidjajtu?  

IS-SUR GEORGE FARRUGIA:  Jimporta jekk nara ftit l-email?

ONOR. OWEN BONNICI:  Mela le.

IS-SUR GEORGE FARRUGIA:  Jista’ jkun li talabni xi kopja tal-bid li kienet intefgħet id-darba ta’ qabel.  Hekk hu.  Talabni kopja ta’ offer li kienet intbagħtet fil-bid ta’ qabel li kienu bagħtu huma stess.  Fil-fatt hawn jgħid ukoll “that was for 0.1%” which was the sulphur content u qed jgħidli “need the low sulphur one”.  U qed ngħidlu li bgħattlu waħda tal-50 parts per million (ppm). 

ONOR. OWEN BONNICI:  Imbagħad sar dan il-proċess kollu u inti tgħidlu “Rushing out for a meeting”.  Imbagħad fl-4:00p.m. inti terġa’ tidħol lura fiċ-chat.  Jiġifieri mort għal dan il-meeting biex tiltaqa’ ma’ din il-persuna u probabbilment iltqajt miegħu kien viċin ħafna...  

IS-SUR GEORGE FARRUGIA:  Jista’ jkun kelli meetings ma’ bunker companies li kien ikolli  regolari.  
ONOR. OWEN BONNICI:  Inti għedtlu “going to meet the person I told you at 1:00p.m.” u inti tlaqt miċ-chat at 12:51p.m. jiġifieri probabbilment ġie jarak hu dan.  Hekk għandi nifhem.  Imbagħad fit-3:00p.m. bgħattlu “Hi Nicholas, any calls yet?” u hu jgħidlek “No” u inti għedtlu “OK, we leave another 30 minutes and then we call”.  Għalxiex qed tirriferi hawnhekk?  

IS-SUR GEORGE FARRUGIA:  Għax ġieli kienu jċemplu l-bidders biex jiċċekkjaw jekk l-email waslitx jew ħaġa jew oħra u biex jaraw jekk jistgħux jibdew negotiations.  

ONOR. OWEN BONNICI:  Imbagħad tkompli l-email “Let’s wait for them”  “No” “Yes”.  Imbagħad Nicholas jgħidlek “You don’t have a guy inside” u inti tgħidlu   “Yes” u Nicholas jgħidlek “I feel we have less control of the situation these days”.  Xi tfisser din?  

IS-SUR GEORGE FARRUGIA:  Hu kien jaf li qabel kont inħallas u jien ma kontx għedtlu li waqqaft inħallas u fil-fatt f’dik iċ-chat jistaqsi jekk għandix lil xi ħadd ġewwa.  

ONOR. OWEN BONNICI:  Inti għedtlu “yes”.  

IS-SUR GEORGE FARRUGIA:  Iva, jien għedtlu “yes”.  

ONOR. OWEN BONNICI:  Għal min kont qed tirriferi?  

IS-SUR GEORGE FARRUGIA:  Ma kienx veru.  

ONOR. OWEN BONNICI:  Speċi ta’ qed tgħid li kien bluff.  

IS-SUR GEORGE FARRUGIA:  Iva, dik hija bluff.  
ONOR. OWEN BONNICI:  Imbagħad jgħidlek “I feel we have less control of the situation these days”. Jiġifieri hu kien mingħalih li inti għadek tgħaddi l-flus minn taħt meta fl-2010, inti kont waqaft.  

IS-SUR GEORGE FARRUGIA:  Yes.  

ONOR. OWEN BONNICI:  Imbagħad inti għedtlu “We leave 30 minutes, online with them”. Imbagħad, wara qisu xi siegħa, dan juża l-“f” word, jagħmel espressjoni vulgari u inti tgħidlu “Did you get any other calls?” u hu qallek “No, why should I?”.  Għaliex qed jgħidlek “why should I”?  

IS-SUR GEORGE FARRUGIA:  Qed nistaqsih jekk ċemplulux.  

ONOR. OWEN BONNICI:  Imma hu jgħidlek “why should I?” jiġifieri għalfejn għandhom iċemplulu?  

IS-SUR GEORGE FARRUGIA:  Jekk il-bid tiegħu kienet se tiġi kkunsidrata suppost li ċemplulu.  

ONOR. OWEN BONNICI:  Jiġifieri hawnhekk hu qed iħoss li m’għadx għandu l-kontroll li kellu għax qabel inti kellek kontroll... 

IS-SUR GEORGE FARRUGIA:  Mhux kontroll, imma nsomma!

ONOR. OWEN BONNICI:  Fl-istess ħin għedtilna li l-flus li kont tħallas kont tħallashom għal xejn inti.  Jiġifieri dawk l-$€400,000 li tajtu tħoss…

IS-SUR GEORGE FARRUGIA:  Jien dak qed ngħidu u ngħidu iktar u iktar għax ġie kkonfermat li l-bids ta’ min kien jirbaħ it-tenders kienu vantaġġjużi iktar minn tal-oħrajn.  

ONOR. OWEN BONNICI:  Jekk tara dak l-aspett biss.  Imma trid tara l-affarijiet l-oħra wkoll, jiġifieri information, inside dealing... 

IS-SUR GEORGE FARRUGIA:  Inside dealings?!  

ONOR. OWEN BONNICI:  “You don’t have a guy inside.”  “Yes.”  Jekk mhux inside dealing dak!  Kollox sew hawnhekk qed tibblaffja imma kien hemm mumenti fejn kellek a guy inside.  

IS-SUR GEORGE FARRUGIA:  Kulħadd jaf li kelli, m’iniex qed ngħidu issa!  

ONOR. OWEN BONNICI:  Ftit qabel għedtilna li ma kellekx flus, tant li kellek tissellef u semmejt il-kwestjoni tad-dragster.  Inti kont xtrajt karozza jew kont sponsorjajt xi dragster? 

IS-SUR GEORGE FARRUGIA:  Kien ġie t-tifel ta’ ħija li se nixtru dragster u se jsir ħafna business biha għax din kienet waħda milli kienet tirbaħ on worldwide scale... 

ONOR. OWEN BONNICI:  Dan it-tifel ta’ ħuk kellu…  

IS-SUR GEORGE FARRUGIA:  Dan kien dilettant tal-karozzi u kien ipparteċipa f’xi teams tad-dragster u kellu ħabib tiegħu Sweden li kellu dragster li kien jirbaħ biha u ried ibigħha għax kien se jġib xi oħra mill-Amerika mingħalija, u dan ġeninni b’ħafna possibilitajiet li nistgħu nagħmlu business biha u suppost il-karozza nxtrat.  

ONOR. OWEN BONNICI:  Jiġifieri it wasn’t a sponsor, xtrajt vettura.  

IS-SUR GEORGE FARRUGIA:  Inxtrat u parti kien qisu sponsorship għax imbagħad la hemm it-tifel ta’ ħija ġejna qisna qed nisponsorjawh.  L-ammont li ried jitħallas tagħha kien €100,000 għandu jkun.  

ONOR. OWEN BONNICI:  Issa inti, €50,000 minnhom… 

IS-SUR GEORGE FARRUGIA:  €25,000 bgħatthom minn Aikon Ltd. Malta u l-€50,000 ma kellix la minn Aikon Malta u lanqas minn PowerPlan u bgħatthom minn dawk il-flus li kont qed inżomm l-Isvizzera.  Dawk il-flus kont qed inżommhom, bħalma semmejt qabel, ipparkjati, il-flus li kont inġib hawn…

ONOR. OWEN BONNICI:  U inti biss kellek aċċess għalih dak il-kont.  

IS-SUR GEORGE FARRUGIA:  Jiena biss kelli aċċess għalih.  Jien li għamilt ħażin hu li ma kontx biżżejjed trasparenti ma’ ħuti.  

ONOR. OWEN BONNICI:  Issa dawk il-flus li kellek ipparkjati wżajthom biex tħallas dan id-dragster. 

IS-SUR GEORGE FARRUGIA:  Ħallast lil Naeem dawk il-€50,000 li ħallasli hu għax ma stajniex inħallsuhom minn PowerPlan.  

ONOR. OWEN BONNICI:  Jiġifieri int qed tgħidli li dak iż-żmien kellek tissellef €50,000 mingħand Ahmed għax ma kellekx?  

IS-SUR GEORGE FARRUGIA:  Kellhom jitħallasu minn PowerPlan.  Il-flus li kont inġib li kienu jidħlu Malta, illum hemm u għada m’hemmx; kienu jagħmlu tajjeb għal negozji oħra tal-grupp.  

ONOR. OWEN BONNICI:  Però inti personali ma kellekx €50,000?  Kellek tissellifhom?  

IS-SUR GEORGE FARRUGIA:  Le, ma kellix €50,000.  

ONOR. OWEN BONNICI:  Inti tiftakar li l-Gvern kien għamel amnestija għal dawk li għandhom flus barra?  

IS-SUR GEORGE FARRUGIA:  Iva, u kont ġibt jiena.  

ONOR. OWEN BONNICI:  Meta kont ġibt bejn wieħed u ieħor?  Dak iż-żmien?  Jien nista’ ngħidlek meta kien imma ħalli naraw jekk tafx int meta kien.  Il-Gvern kien għamel skema fejn qal… 

IS-SUR GEORGE FARRUGIA:  Mingħalija fl-2007.  

ONOR. OWEN BONNICI:  2007-2008.  U din tad-dragster meta kienet?  

IS-SUR GEORGE FARRUGIA:  Dik mingħalija kienet fl-2009/2010.  

ONOR. OWEN BONNICI:  Issa meta inti ġibt bl-iskema tar-repatriation – fis-sens li jekk wieħed għandu l-flus barra, il-Gvern jagħtih id-dritt iġġibhom Malta u jirregola l-pożizzjoni tiegħu – inti kemm kont ġibt flus?  

IS-SUR GEORGE FARRUGIA:  Xi €300 u xi ħaġa.  

ONOR. OWEN BONNICI:  €300 jew €300,000? 

IS-SUR GEORGE FARRUGIA:  €300,000.  

ONOR. OWEN BONNICI:  Jiġifieri fit-2008 żgur kellek €300,000.  

IS-SUR GEORGE FARRUGIA:  Le, għax kont xtrajt biċċa art.  

ONOR. OWEN BONNICI:  Jiġifieri b’dawk it-€300,000 xtrajt biċċa art u ma kellekx biex tħallas il-€50,000 tan-neputi u kellek tissellef minn Ahmed?  

IS-SUR GEORGE FARRUGIA:  Jekk ma kellix?  Issellift imbagħad ħallasthom minn Aikon.  

ONOR. OWEN BONNICI:  Fil-kont ta’ Aikon kemm kellek dak iż-żmien?  

IS-SUR GEORGE FARRUGIA:  Hawnhekk?  

ONOR. OWEN BONNICI:  Le, l-Isvizzera.  

IS-SUR GEORGE FARRUGIA:  Ma nafx eżatt kemm kien hemm.  

ONOR. OWEN BONNICI:  Kien hemm ħafna iktar minn €50,000.  

IS-SUR GEORGE FARRUGIA:  Iva, stajt ħallasthom minn hemm mill-ewwel, imma kien hemm suppost... 

ONOR. OWEN BONNICI:  Ara ngħidlekx sew li kellek xi tip ta’ negozju ma’ Ahmed, xi tip ta’ business miegħu u mhux veru sellfek €50,000.

IS-SUR GEORGE FARRUGIA:  Le, beru sellifni €50,000.  

ONOR. OWEN BONNICI:  Taqbel miegħi li dan Ahmed uża s-servizzi ta’ Ray Stafrace?  

IS-SUR GEORGE FARRUGIA:  Iva.  

ONOR. OWEN BONNICI:  U dan fetaħlu kumpanija jisimha Ahmed Ltd. Naqblu?  

IS-SUR GEORGE FARRUGIA:  Iva. Kien hemm negozju ieħor ma’ Naeem Ahmed imma this instance kienet li sellifni €50,000 u ħallastu minn Aikon.  

ONOR. OWEN BONNICI:  Id-domanda tiegħi hija għaliex ġejt fil-bżonn li tissellef €50,000.  

IS-SUR GEORGE FARRUGIA:	Għax dawk kellhom jitħallsu minn PowerPlan...  

ONOR. OWEN BONNICI:  F’Aikon kellek flus.  

IS-SUR GEORGE FARRUGIA:  Iva.  Ix-shareholders kollha kellhom joħorġu xi ħaġa biex nagħqdu dawk il-€50,000, il-€50,000 ma waslu qatt u kelli nħallashom minn hemmhekk.  

ONOR. OWEN BONNICI:  Sur Farrugia, inti għedt taħt ġurament li kont tagħti rigali u cufflinks li jiswew €1,000 and whatever.  Allura kif ma kellekx €50,000?  

IS-SUR GEORGE FARRUGIA:  Imma jekk ma kellix! 

ONOR. OWEN BONNICI:  Ma nemmnekx li ma kellekx.  

IS-SUR GEORGE FARRUGIA:  X’nista’ nagħmel jien?

ONOR. OWEN BONNICI:  Kont tagħti cufflinks jiswew €1,000 u kont tagħti rigali jiswew il-flus.  Kif ma kellekx?  

IS-SUR GEORGE FARRUGIA:  Ma kellix u ma kellix.  

ONOR. OWEN BONNICI:  Dawk il-flus kollha li kellek, sentejn qabel irripatrijajt €300,000!  Sur Farrugia, inti temmen li inti kredibbli meta tgħid li ma kellekx €50,000?  Ara ngħidx li hu veru li inti kellek ftehim ma’ Naeem Ahmed u kellkom negozju flimkien u Naeem Ahmed kien qed jintuża biex tgħaddi flus lil ħaddieħor?  

IS-SUR GEORGE FARRUGIA:  Le.  

ONOR. OWEN BONNICI:  Ara ngħidlekx sew li Naeem Ahmed jaf ħafna fuq dawn il-kwestjonijiet kollha?  

IS-SUR GEORGE FARRUGIA:  No.  

ONOR. OWEN BONNICI:  Il-kumpanija Ahmed Ltd. fiex kienet tittrejdja?  

IS-SUR GEORGE FARRUGIA:  Kien hemm kumpanija tal-chemicals li kien jgħaddili xogħol fuqha minn żmien PowerPlan, kien għaddieli s-seller u l-buyer, kont nixtri, inbigħ u ngħaddilu sehemi imma dak lanqas kellu x’jaqsam mal-procurement tal-Enemalta.  

ONOR. OWEN BONNICI:  Sur Farrguia, meta kienu ċemplulek biex jinterrogawk id-depot, min kienu l-persuni li ċempilt dak il-ħin?  Kif ċemplulek il-pulizija u qalulek biex tmur id-depot, inti ċempilt lil aktar minn persuna waħda.  Lil min ċempilt dak il-ħin u min kienu dawn il-persuni?  

IS-SUR GEORGE FARRUGIA:  Ċempilt lill-mara…

ONOR. OWEN BONNICI:  Sur Farrugia, qiegħed taħt ġurament.  Lil min ċempilt meta bagħtu għalik id-depot?  Dan m’ilux is-snin.  Tal-“big one” ilu ħames snin ilu imma dan ġara inqas minn sena ilu.  Lil min ċempilt meta l-pulizija…

IS-SUR GEORGE FARRUGIA:  Ċempilt lill-mara... 

ONOR. OWEN BONNICI:  Ċempilt iktar minn persuna waħda.

IS-SUR GEORGE FARRUGIA: Ċempilt lill-mara u ma qbadthiex, ċempilt lil Dott. Borg Cole però ma stajtx naqbdu, u ċempilt lil Ronnie Agius biex javża lil Dott. Borg Cole li jien kont qiegħed id-depot.

ONOR. OWEN BONNICI:   Mela inti f’dak il-mument ċempilt lil tliet persuni.   Kien hemm xi ħadd ieħor lil min ċempilt?

IS-SUR GEORGE FARRUGIA:  Ma niftakarx.    

ONOR. OWEN BONNIC:  Mela ċempilt lil tliet persuni.  L-avukat tiegħek u s-sinjura naturali...  Issa l-aħħar darba staqsejtek....

IS-SUR GEORGE FARRUGIA:  Li staqsejtni jekk ikkonsultajtx mal-avukat qabel ma dħalt.

ONOR. OWEN BONNICI: U inti għedtli le.

IS-SUR GEORGE FARRUGIA:  Għedtlek le, għax ma kontx qbadtu.

ONOR. OWEN BONNICI:  Imma m’għedtlix għax ma kontx qbadtu.

IS-SUR GEORGE FARRUGIA:  Ċempiltlu biex navżah li dieħel, imma....

ONOR. OWEN BONNICI:  Sur Farrugia, jien staqsejtek jekk ikkonsultajtx ma’ avukat.

DOTT. FRANCO DEBONO (Konsulent legali tas-Sur George Farrugia):  Mr Chairman, bil-permess tal-Kumitat.   

THE CHAIRMAN:  Dott. Debono.

DOTT. FRANCO DEBONO:   Nirringrazzjak, Mr Chairman.  Jien ma nafx fejn sejjer bil-linja tad-domandi, però forsi wieħed iżomm quddiem għajnejh li l-komunikazzjoni bejn l-avukat u l-klijent hija privileġġjata u naħseb anke l-fatt jekk tkellimx mal-avukat.  Jien sempliċement qed niġbed l-attenzjoni, imbagħad jara l-Kumitat.

ONOR. OWEN BONNICI:  Qed nistaqsih għax ma jistax jinkrimina ruħu, kieku ma nazzardax.

DOTT. FRANCO DEBONO:  Iva, però still I think it’s a privileged communication anke f’dan ix-xenarju, però mbagħad jara l-Kumitat.

THE CHAIRMAN:  Nifhem u naqbel miegħek Dott. Debono però to be fair ma naħsibx li l-Onor. Bonnici għadu resaq lejn dak il-punt.

ONOR. OWEN BONNICI:   Jien napprezza avukat.  Kieku s-Sur Farrugia qalilna li qabad lil Dott. Borg Cole ma kontx se nazzarda nistaqsih x’qallu.  Ma tarax!  

THE CHAIRMAN:  Li staqsa huwa dwar stat ta’ fatt – lil min ċempel.

ONOR. OWEN BONNICI:  Jekk ċempilx jew le biss.   Issa, Sur Farrugia, l-aħħar darba staqsejtek jekk ċempiltx lill-avukat u inti għedtli li le.

IS-SUR GEORGE FARRUGIA:  Le, inti kkonsultajtx staqsejtni.  

ONOR. OWEN BONNICI:  Għandek raġun.  U inti għedtli li le.

IS-SUR GEORGE FARRUGIA:  Jekk ma kkonsultajtx!

ONOR. OWEN BONNICI:  Veru ma kkonsultajtux, imma għax ma qbadtux!

IS-SUR GEORGE FARRUGIA:    Jien ridt naqbdu biex ngħidlu li bagħtu għalija....

ONOR. OWEN BONNICI:   Sur Farrugia, x’tgħid lill-avukat hija biċċa tiegħek u ma jinteressa lil ħadd; dak sigriet tal-qrar.   Li qed ngħid jien huwa li l-aħħar darba jien staqsejtek jekk  ikkonsultajt ma’ avukat u inti għedtli li le.   

IS-SUR GEORGE FARRUGIA:  Jekk ma kkonsultajtx!

ONOR. OWEN BONNICI:  Bħala stat ta’ fatt ma kkonsultajtx, imma stajt għedtli li ma kkonsultajtx għax ma qbadtux.

IS-SUR GEORGE FARRUGIA:  Jien ma kontx se nikkunsulta miegħu, jien sempliċement kont se ngħidlu li bagħtu għalija l-pulizija.  That’s all.

ONOR. OWEN BONNICI:  Kollox sew.   Imma  meta tajtni tweġibiet għal domandi oħrajn, inti hekk għamilt?   Tgħidli nofs l-affarijiet?

IS-SUR GEORGE FARRUGIA:     Jien m’għedtlekx nofs l-affarijiet.

ONOR. OWEN BONNICI:  Dażgur li għedtli nofs l-affarijiet għax jien staqsejtek jekk ikkonsultajtx ma’ avukat u inti għedtli li le.

IS-SUR GEORGE FARRUGIA:   Imma jekk ma kkonsultajtx!

ONOR. OWEN BONNICI:  Veru ma kkonsultajtx, imma għax ma qbadtux.

IS-SUR GEORGE FARRUGIA:   Imma jien xorta ma kontx se nikkonsulta.
ONOR. OWEN BONNICI:  Kont se tkanta l-opra miegħu! 

DOTT. FRANCO DEBONO:  Issa qed ninvadu t-territorju....

ONOR. OWEN BONNICI:  Ma rrid ninvadi l-ebda territorju imma meta jien kont avukat u kien iċempilli klijent, ma naħsibx li kien iċempilli biex jawgurali l-festi t-tajba.   Però dak huwa dritt privileġġjat u se nieqaf hawn.   

DOTT. FRANCO DEBONO:   Jien ma kellix dubju li kont se tieqaf u ma kellix għalfejn niġbed l-attenzjoni.

ONOR. OWEN BONNICI:  Mela inti kellimt lil dawn it-tliet persuni; is-sinjura tiegħek, Dott. Borg Cole ma qbadtux, u Ronnie Agius.   Dan mhux kuljum li l-pulizija tibgħat għalik id-depot u dawn l-affarijiet kollha.   Naħseb l-ewwel darba din f’ħajtek.

IS-SUR GEORGE FARRUGIA:    L-ewwel darba.

ONOR. OWEN BONNICI:  U nawgura li tkun l-aħħar waħda.   Allura meta mort hemm f’dak il-mument ta’ paniku – m’intix imdorri mal-pulizija, depot, eċċ. –  il-persuni li ċċempel huma l-iktar persuni... It tells a lot. Għalfejn minn tant persuni, lil Ronnie Agius?

IS-SUR GEORGE FARRUGIA:   Dak il-ħin f’dak ħsibt.   Jien naf li s-Sur Agius għandu l-istess avukat u ċempiltlu u għedtlu biex iċempel lil Dott. Borg Cole u jgħidlu li jien kont qiegħed id-depot.  That’s all.

ONOR. OWEN BONNICI:  U s-Sur Agius x’qallek?

IS-SUR GEORGE FARRUGIA:  Qalli OK.

ONOR. OWEN BONNICI:  Hekk biss qallek?

IS-SUR GEORGE FARRUGIA:  Mela xi tridu jgħidli?  Jien qbadt u tlaqt.  Mit-telefonata tal-Ispettur Gafà ma domtx....

ONOR. OWEN BONNICI:  Jiġifieri ċempillek l-Ispettur Anġlu Gafà.

IS-SUR GEORGE FARRUGIA:  Iva.

ONOR. OWEN BONNICI:  U meta ċempillek qallek biex tmur id-depot.  

IS-SUR GEORGE FARRUGIA:  Iva, u jien qbadt u mort.

ONOR. OWEN BONNICI:  Ma qbadtx u mort għax ċempilt lil dawn it-tliet persuni.

THE CHAIRMAN:  Meta ċempillek l-Spettur Gafà inti fhimt jew assumejt għalxiex ried ikellmek?

IS-SUR GEORGE FARRUGIA:  Assumejt.

THE CHAIRMAN:  Min xiex?

ONOR. OWEN BONNICI:   Kif assumejt?

IS-SUR GEORGE FARRUGIA: Lili qalli li għaddejjin dawn l-investigazzjonijiet u kellu bżonn inkellimni.

THE CHAIRMAN:  Jiġifieri meta ċempillek tak ħjiel dwar xiex ried ikellmek.

IS-SUR GEORGE FARRUGIA:  Yes.

THE CHAIRMAN:  Kienet diġà għaddejja fil-public domain din il-kwestjoni?  Kienet diġà fil-gazzetti?   

IS-SUR GEORGE FARRUGIA:  Mhux diġà kienet qed tidher!

ONOR. OWEN BONNICI:   Din kienet ħarġet fil-gazzetti, kemm qabel?  Ipprova ftakar ftit.

IS-SUR GEORGE FARRUGIA:   Mingħalija kien bagħat għalija Wednesday u Sunday ta’ qabel kien ħareġ ritratt tiegħi....

ONOR. OWEN BONNICI:  Mela għaddew Sunday, Monday, Tuesday, Wednesday.  F’dawn l-erbat ijiem inti kellimt lil xi ħadd li jokkupa kariga pubblika mal-Gvern.   Il-Ħadd ħareġ l-artiklu jew in-news item.  F’dawn l-erbat jiem inti avviċinajt lil xi ħadd li għandu xi tip ta’ elected public office?

IS-SUR GEORGE FARRUGIA:  Wara li ħriġt mill-arrest l-unika persuna li kellimt li kien public officer  kien Dott. Debono.

THE CHAIRMAN:  L-Onor. Bonnici mhux hekk qed jistaqsik.   L-Onor. Bonnici qed jistaqsik...

DOTT. FRANCO DEBONO:  Ovvjament kellimni bħala avukat.

ONOR. OWEN BONNICI:  Indubbjament.

THE CHAIRMAN:   Sur Farrugia, l-Onor. Bonnici qed jistaqsik jekk kellimtx lil xi ħadd, u qed jgħidlek x’kategorija ta’ persuna jew persuni qed jirriferi għalihom, fit-trapass taż-żmien bejn meta ħarġet l-aħbar fil-gazzetti u meta ċempillek l-ispettur.  Hux hekk, Onor. Bonnici?

ONOR. OWEN BONNICI:  Preċiż.
IS-SUR GEORGE FARRUGIA:  Not that I know of.

THE CHAIRMAN:  “Not that I know of” tfisser li stajt ċempilt u ma tiftakarx jew li kieku ċempilt kont tiftakar?

IS-SUR GEORGE FARRUGIA:  Naħseb kieku kont niftakar.

ONOR. OWEN BONNICI:  Inti kif sirt taf bl-aħbar meta ħarġet fil-gazzetta?  Forsi xi ħadd ċempillek qallek:  George, ara x’hemm fil-gazzetta!  Kif sirt taf biha din?

IS-SUR GEORGE FARRUGIA:  Ħarġet l-ewwel ta’ Frank Sammut fuq il-MaltaToday...

ONOR. OWEN BONNICI:  Imma kif qrajtha din?  Spjegalna ftit.  Dakinhar kif qrajtha l-aħbar?   Qomt filgħodu, mort tixtri l-gazzetta u qrajtha.  Kif kienet?

IS-SUR GEORGE FARRUGIA:   Ħriġt nixtri  l-gazzetti...

ONOR. OWEN BONNICI:  Il-gazzetta mort inti tixtriha?  Int tixtri l-gazzetti kollha nhar ta’ Ħadd?

IS-SUR GEORGE FARRUGIA:    Mhux dejjem imma dakinhar jien mort nixtrihom il-gazzetti.

ONOR. OWEN BONNICI:  Inti mort tixtri l-gazzetti minn jeddek u xtrajt...

IS-SUR GEORGE FARRUGIA:  U anke l-Ħadd ta’ wara meta kien hemm ir-ritratt tiegħi.

ONOR. OWEN BONNICI:   Imma dakinhar int xtrajt il-gazzetti.

IS-SUR GEORGE FARRUGIA:  Safejn naf jiena, jien mort nixtrihom il-gazzetti.   Tal-Ħadd ta’ wara mija fil-mija lil mort jien għax kif rajt....

ONOR. OWEN BONNICI:  Inti tixtri l-gazzetti regolari?  Dilettant?

IS-SUR GEORGE FARRUGIA:  Mhux dejjem.

ONOR. OWEN BONNICI:   Imma dakinhar inzertajt xtrajt din il-gazzetta li fiha ħarġet din l-aħbar.

IS-SUR GEORGE FARRUGIA:  Iva.

ONOR. OWEN BONNICI:  Inti.

IS-SUR GEORGE FARRUGIA:  Issa jekk hux jiena jew bgħatt lil xi ħadd mit-tfal.... Tal-Ħadd ta’ wara meta kien hemm ir-ritratt tiegħi żgur li mort jien għax...

ONOR. OWEN BONNICI:  Din li għandi f’idejja fejn hawn ir-ritratt tiegħek tiftakar żgur li xtrajtha inti.  Ta’ ġimgħa qabel, jiġfieri tat-20th meta ħareġ iċ-ċekk ta’ Frank Sammut ipprintjat, dakinhar xtrajtha inti wkoll il-gazzetta?

IS-SUR GEORGE FARRUGIA:  Li xtrajtha żgur, però ma nafx jekk bgħattx lit-tfal jew mortx jien.  Ma niftakarx eżatt.

ONOR. OWEN BONNICI:  Issa meta qrajt dik l-aħbar, inti x’għedt? Meta qrajt dan iċ-ċekk ta’ Frank Sammut, bdew jixgħelulek il-bozoz?

IS-SUR GEORGE FARRUGIA:   Mhux bilfors jixegħlu l-bozoz!

ONOR. OWEN BONNICI:  Meta qrajt dik l-aħbar u xegħlulek il-bozoz, inti ma’ min ikkomunikajt?
THE CHAIRMAN:  Xegħlulek il-bozoz qed nifhem jiġifieri li nkwetajt?

IS-SUR GEORGE FARRUGIA:  Dażgur li nkwetajt!  Ħafna wkoll!

ONOR. OWEN BONNICI:   Mill-ewwel inkwetajt inti meta rajt dak iċ-ċekk.  U għaliex inkwetajt?  Naf li qed nistaqsi l-ovvju.  Għedt: Dieħel fl-inkwiet hawn; se jiġu għalija.  

IS-SUR GEORGE FARRUGIA:  Mhux hekk!

ONOR. OWEN BONNICI:  F’dak il-mument ta’ paniku lil min kellimt?

IS-SUR GEORGE FARRUGIA:  Dakinhar l-ewwel persuna li ċempilt kienet Dott. Borg Cole.

ONOR. OWEN BONNICI:  Imbagħad? Ċempilt lil iktar minn persuna waħda dakinhar.

IS-SUR GEORGE FARRUGIA:   Qed nipprova niftakar.  

ONOR. OWEN BONNICI:  Issa ntellgħu lill-pulizija jgħidulna, imma...  Trid tirrifletti ftit?

THE CHAIRMAN:   Jekk fil-kas nissospendu għal tliet minuti sabiex ix-xhud jikkonsulta ftit mal-avukati tiegħu.

ONOR. OWEN BONNICI:  Li nitolbu biss hu li jibqa’ fil-kamra.  Imqar toqogħdu bil-qiegħda hemm wara fejn narawkom.

THE CHAIRMAN:  Is-seduta hija sospiża għal ftit minuti.

Fit-8:01p.m. il-Kumitat kien sospiż u rriżuma fit-8:05p.m.
THE CHAIRMAN:  Inkomplu bis-seduta.  Sur Farrugia, id-domanda tal-Onor. Bonnici fhimtha, m’hemmx għalfejn noqogħdu nirrepetuha.

IS-SUR GEORGE FARRUGIA:   F’dak il-perjodu kont imwerwer u t-telefon bil-kemm kont... I did not call any politician or anybody....

ONOR. OWEN BONNICI:   Qed tgħidli li l-Ħadd, meta rajt l-aħbar, ma ċempilt lil ħadd.

IS-SUR GEORGE FARRUGIA:  M’iniex qed ngħidlek li ma ċempilt lil ħadd; ma ċempiltx lil xi ħadd li huwa fil-politika.

ONOR. OWEN BONNICI:  Inti qed tgħidli li l-Ħadd meta qrajt l-aħbar fejn kien hemm iċ-ċekk ta’ Frank Sammut ipprintjat, ma ċempilt lil ħadd.  Qed nifhem sewwa?

IS-SUR GEORGE FARRUGIA:   Le...
 
ONOR. OWEN BONNICI:   Mela lil min ċempilt, jekk joġgħbok?  Sur Farrugia, x’inhi d-diffikultà biex tgħidilna...

IS-SUR GEORGE FARRUGIA:   Mhux nipprova niftakar!

ONOR. OWEN BONNICI:  U ejja!  Kieku jien nara storja bħal dik, x’jiġri f’dik il-ġurnata niftakru għomri kollu hu!   Inti kemm-il darba kont involut f’affarijiet bħal dawn?  Qatt.   Jien naħseb li meta inti rajt dik l-istorja, dak il-ħin ikkrolla kollox.

IS-SUR GEORGE FARRUGIA:  Mhux kollox kkrolla?!  Kollox spiċċa.  

ONOR. OWEN BONNICI:  Jiġifieri, jekk jogħġbok tgħidlix li nsejt, Sur Farrugia.  Inti ngħatajt il-maħfra biex tgħid is-sewwa kollu.  Aħna m’aħna qed nagħmlu l-ebda witch-hunt  hawn, aħna qed nistaqsu biex nkunu nafu kif ġraw l-affarijiet.  

ONOR. JUSTYNE CARUANA:  Kif għandna dritt.

IS-SUR GEORGE FARRUGIA:    Jien il-verità qed ngħid; dak kollu li niftakar kollu qed ngħidu.  Kif qed ngħidlek, dwar l-emails li kienu published, fejn stajt nagħmel brain storming biex niftakar, għamilt l-almu kollu tiegħi.

ONOR. OWEN BONNICI:   Però taf fejn ma tiftakarx?  Tal-“big one” u tad-“deep S..” ma tiftakarx!

IS-SUR GEORGE FARRUGIA:  Imma tal-“big one” ma spjegatlekx?

ONOR. OWEN BONNICI: U ejja!   Imma ħalli niġu lura għal tat-telefon, Sur Farrugia.  Dakinhar xtrajt il-gazzetta u rajt l-istorja.   Tiftakar fejn kont meta rajtha l-istorja? Tgħidlix li ma tiftakarx fejn kont, storja bħal dik!   Anke jien niftakar fejn kont meta rajtha, aħseb u ara inti!   Fejn kont meta rajt dik l-istorja?  Tgħidlix li ma tiftakarhiex.

IS-SUR GEORGE FARRUGIA:   Dakinhar mingħalija kont qiegħed lejn is-South, jew  Marsascala.... Fil-fatt kont qiegħed il-Kalkara.  

ONOR. OWEN BONNICI:  Toqgħod hemm inti, Sur Farrugia?

IS-SUR GEORGE FARRUGIA:  Le, jien l-Mosta noqgħod.  Konna morna ħdejn oħt il-mara li kienet taħdem fi stationery u ħdejh kien hemm coffee shop, morna nieħdu kafè minn hemmhekk u xtrajt il-gazzetti.

ONOR. OWEN BONNICI:  Mingħand l-istationery fejn kienet taħdem oħt il-mara.

ONOR. OWEN BONNICI:  U kont akkumpanjat ma’ xi ħadd jew mort waħdek?

IS-SUR GEORGE FARRUGIA:  Mal-mara tiegħi.  Morna ħadna kafè minn hemm...

ONOR. OWEN BONNICI:  Probabbli marret tara lill-oħtha.

IS-SUR GEORGE FARRUGIA:  Kont xtrajt il-gazzetti u  l-ewwel ma ċempilt kien lil Dott. Borg Cole.

ONOR. OWEN BONNICI:  Mela inti dħalt f’dan il-coffee shop fil-Kalkara, qed taqra l-gazzetta u rajt din l-istorja.

IS-SUR GEORGE FARRUGIA:  Yes.

ONOR. OWEN BONNICI:  U inti mmedjatament ċempilt lill-avukat tiegħek.  Imbagħad x’għamilt?  Lil min ċempilt iktar?

IS-SUR GEORGE FARRUGIA:  Imbagħad tlaqna, wassalt il-mara d-dar u mort għand Dott. Borg Cole, id-dar tiegħu, biex inkellmu.

ONOR. OWEN BONNICI:  Ċempilt lil xi ħadd ieħor?  Biex ma nitħawdux, dak kien il-Ħadd, 21 ta’ Jannar 2013.

IS-SUR GEORGE FARRUGIA:  Mhux ċempilt, imma mingħalija rċevejt telefonata mingħand il-partner li kellu Frank Sammut  fejn staqsieni jekk rajthiex.

THE CHAIRMAN:  Skużani.  Għall-fini ta’ terminoloġija.  Inti għadek kemm għedt li mingħalik irċevejt telefonata mingħand il-partner li kellu Frank Sammut.

IS-SUR GEORGE FARRUGIA:  Iva.

THE CHAIRMAN:  Il-kelma “partner” għandha żewġ sinifikati.  F’liema sens qed nitkellmu hawn?

IS-SUR GEORGE FARRUGIA:  Business partner.

THE CHAIRMAN:  Dan il-business partner għandu isem?

DOTT. SIEGFRIED BORG COLE:  Sur Chairman, jekk se nidħlu f’domandi kummerċjali sensittivi, jista’ jkun li jkun hemm bżonn li forsi r-risposti jingħataw in camera.  

IS-SUR GEORGE FARRUGIA:  Għax jien ma rrid nagħmel ħsara lil ħadd.

DOTT. FRANCO DEBONO:  Dan huwa skond l-Istanding Orders.

DOTT. SIEGFRIED BORG COLE:  Noqgħod għad-deċiżjoni tal-Kumitat.

THE CHAIRMAN:  Imma, Sur Farrugia, inti għandek diffikultà?

IS-SUR GEORGE FARRUGIA:  Le, jien minħabba l-isem ta’ dan il-persuna.

DOTT. SIEGFRIED BORG COLE:  Għax diġà ssemmew xi nies, en passant, li m’humiex direttament involuti u jien kemm jista’ jkun ma nixtieq nagħmel ħsara lil ħadd.  Jiġifieri mhux biex ma jirrispondix ċerti domandi, però nitlob biss li jekk huma kummerċjalment sensittivi...

THE CHAIRMAN:  Fair enough.  Jien hawnhekk qed nassisti Membru ta’ dan il-Kumitat biex id-domanda tiegħu tkun imwieġba bl-aħjar mod.  Issa jekk inti taħseb li hemm xi kunsiderazzjonijiet kummerċjali, ma nsibx diffikultà li r-risposta tingħata in camera.  Però taprezza li ridt noqgħod attent meta ntużat il-kelma “partner” għax tista’ tinftiehem b’aktar minn mod wieħed. Dik hija r-raġuni.  L-Onor. Bonnici.

ONOR. OWEN BONNICI:  Jiġifieri, Sur Farrugia, inti qed tgħidli li hemm persuna – għalissa ma nsemmux l-isem tagħha – li għandha relazzjonijiet fin-negozju mas-Sur Frank Sammut...

IS-SUR GEORGE FARRUGIA:  Kellu  għax kif inqalgħet din il-biċċa xogħol...  

ONOR. OWEN BONNICI:  U dan ċempillek u staqsik jekk rajtx dik l-aħbar.

IS-SUR GEORGE FARRUGIA:  Ċempilli u qalli “Rajtha dik?”.  Jien għedtlu “Qed naraha, sejjer inkellem lill-avukat”.  Fil-fatt minn dak iż-żmien imbagħad kienu waslu f’arranġament u xoljew il-...

ONOR. OWEN BONNICI:  Dan il-persuna li ċempillek huwa wieħed mill-persuni li ġew arrestati?

IS-SUR GEORGE FARRUGIA:  No.

ONOR. OWEN BONNICI:  Assolutament.

IS-SUR GEORGE FARRUGIA:  U għalhekk ma rridx insemmi ismu; naħseb li it’s unfair li...  

ONOR. OWEN BONNICI:  Lil min ċempilt iktar f’dik il-ġurnata?  Kellimt lil Dott. Borg Cole.  Lil min aktar?

IS-SUR GEORGE FARRUGIA:  Ma nafx li kien hemm iżjed.

ONOR. OWEN BONNICI:  Lil min bgħatt email dakinhar?  Għax terġa’ tagħmilli bħall-oħra u tgħidli li ma ċempiltx imma bgħatt e-mail.  Did you email anyone on that day, ovvjament in relation to this story mhux fuq it-temp u fuq l-għasafar?  Fuq din l-istorja inti bgħatt xi...

IS-SUR GEORGE FARRUGIA:  Ma naħsibx li kelli ċans nibgħat e-mails.

ONOR. OWEN BONNICI:  Dik il-ġurnata ma bgħattx?  Il-pulizija bagħtu għalik l-Erbgħa, jiġifieri Sunday, Monday, Tuesday.  F’dawk it-tlett ijiem ma kkomunikajt ma’ ħadd?

IS-SUR GEORGE FARRUGIA:  M’iniex qed ngħidlek li ma kkomunikajt ma’ ma ħadd.  Naf li darba oħra kien reġa’ ċempilli dan il-persuna u qabdu u ġew, hu u Frank Sammut, l-uffiċċju.

ONOR. OWEN BONNICI:  Ġew l-uffiċju tiegħek.

IS-SUR GEORGE FARRUGIA:  Iva, ġew l-uffiċċju.  Imma jien jiġifieri...

ONOR. OWEN BONNICI:  U lis-Sur Sammut kienu diġà arrestawh?

IS-SUR GEORGE FARRUGIA:  Meta kien ġie għandi, ma kenux għadhom arrestawh.

ONOR. OWEN BONNICI:  U x’għedtu f’dak l-inkontru?

IS-SUR GEORGE FARRUGIA:  Ġie jkellimni u għedtlu...  

ONOR. OWEN BONNICI:  Kien hemm miegħu dan it-terza persuna?  

IS-SUR GEORGE FARRUGIA:  Imma imbagħad  mill-ewwel kien beda l-proċess biex ...

ONOR. OWEN BONNICI:  Dan it-terza persuna x’riedu dan l-inkwiet kollu?  Li joqgħod iċemplilkom u jiġi jiltaqa’ magħkom?  

IS-SUR GEORGE FARRUGIA:  Dan kellu l-partner tiegħu qiegħed f’dawn l-affarijiet!

ONOR. OWEN BONNICI:  U xiex?  Ried jgħinu jiġifieri?

IS-SUR GEORGE FARRUGIA:  U twerwer.  Hu beda jibża’ li se jidħol fl-istorja meta ma kellux x’jaqsam mal-istorja.

ONOR. OWEN BONNICI:  Mela f’dawn it-tlett ijiem kellek inkontru ma’ Frank Sammut fl-uffiċċju tiegħek.  X’iddiskutejtu f’dak l-inkontru?

IS-SUR GEORGE FARRUGIA:  Beda jgħidli jekk nafx min għadda l-informazzjoni.  Jien għedtlu li ma kontx naf.  Ma kontx naf minn fejn ħarġet l-informazzjoni u dan kollu. 

ONOR. OWEN BONNICI:  U x’għedtlu iktar?

IS-SUR GEORGE FARRUGIA:  Ma tantx tkellimna għax ma tantx ridt nidher...

ONOR. OWEN BONNICI:  Kien qed jissemma hu f’dik il-...  Però x’wasslek biex tilqgħu ġo l-uffiċċju tiegħek?

IS-SUR GEORGE FARRUGIA:  Imma jekk ġie? X’nista’ nagħmillu jien?

ONOR. OWEN BONNICI:  Tgħidlu pereżempju “ma rridx narak”?

IS-SUR GEORGE FARRUGIA:  Imma naħseb li it’s inhuman.  At the end of the day, jekk xi ħadd qiegħed fl-inkwiet tkompli  tgħaffġu iktar fil-ħama?  Ma tkellmux?  

ONOR. OWEN BONNICI:  Ma nafx jien.

IS-SUR GEORGE FARRUGIA:  Imma jien ħassejt li kelli nkellmu.

ONOR. OWEN BONNICI:  Mela, bejn il-Ħadd u l-Erbgħa x’inkontri iktar kellek?  X’laqgħat iktar kellek?  Il-Ħadd dehret l-istorja u l-Erbgħa bagħtu għalik il-pulizija.  Telefonati qed tgħid li kull ma għamilt irċevejt din it-telefonata l-Ħadd u ċempilt lil Dott. Borg Cole...

IS-SUR GEORGE FARRUGIA:  Jien m’iniex qed ngħidlek li ma kellimt lil ħadd, imma ma kellimt lil ħadd li kien f’xi awtorità jew...

ONOR. OWEN BONNICI:  Jiġifieri qed tgħidli lli bejn il-Ħadd u l-Erbgħa inti m’għamilt xejn.  

IS-SUR GEORGE FARRUGIA:  Veru m’għamilt xejn għax bil-kemm mort l-uffiċċju!

ONOR. OWEN BONNICI:  Imma x’għamilt allura?

IS-SUR GEORGE FARRUGIA:  Niġri qisni iblaħ!  Nirringrazzja lil Alla li żammni milli għamilt xi affarijiet li kelli f’moħħi.

ONOR. OWEN BONNICI:  F’dawn it-tlett ijiem, telefonati jew emails fuq is-suġġett lil min għamilt jew bgħatt.  Lil min kellimt?  Issa ħadnih il-mod ta’ kif taħdem; bniedem li taf ħafna nies, bniedem li tagħti ħafna rigali, bniedem naħseb extrovert.  Lil min kellimt bejn il-Ħadd u l-Erbgħa?  Qiegħed fl-inkwiet.  Kellimt lill-avukat, u għamilt sewwa.  Lil min kellimt iktar?  

IS-SUR GEORGE FARRUGIA:  Dak iż-żmien kont qisni miġnun jiena!  Ma nafx.

ONOR. OWEN BONNICI:  Bejn il-Ħadd u l-Erbgħa lil min kellimt iktar jew bgħatt emails?  Taf li hemm trails fuqhom dawn.

IS-SUR GEORGE FARRUGIA:  Iva, m’iniex qed ngħid...

ONOR. OWEN BONNICI:  Jiġifieri taf li dak li se tgħid...  Mill-Ħadd sal-Erbgħa lil min ċempilt, jew bgħatt emails, jew ilqajt fl-uffiċċju tiegħek, jew qabbadt lil xi ħadd tal-fiduċja li jċempel jew jibgħat emails?

IS-SUR GEORGE FARRUGIA:  L-iktar persuna li dejjaqt u ċempilt kontinwament kien Dott. Borg Cole.  

ONOR. OWEN BONNICI:  Imma ma tafx jekk ċempiltx jew le lil persuni oħrajn?

IS-SUR GEORGE FARRUGIA:  Qed ngħidlek, dak iż-żmien, mhux dakinhar biss imma l-ewwel tliet xhur tas-sena...

ONOR. OWEN BONNICI:  Mela meta l-Erbgħa bagħat għalik is-Sur Gafà inti ppruvajt iċċempel lill-mara u lill-avukat, ma qbadthomx però deherlek li għandek tħalli messaġġ ma’ Ronnie Agius.

IS-SUR GEORGE FARRUGIA:  Iva.

ONOR. OWEN BONNICI:  Dan Ronnie Agius bejn il-Ħadd u l-Erbgħa kellimtu, apparti din?

IS-SUR GEORGE FARRUGIA:  Iva, jista’ jkun.

ONOR. OWEN BONNICI:  Għalfejn ma għedtlix allura?

IS-SUR GEORGE FARRUGIA:  Qed nipprova niftakar.  Iva, lil Ronnie Agius kellimtu.

ONOR. OWEN BONNICI:  U x’għedtlu?  Għalfejn ħassejt lil minn tant nies għandek tkellem lilu?  Għax lil dan Ronnie Agius diġà semmejtu darb’oħra inti.

IS-SUR GEORGE FARRUGIA:  Iva, imma jien dak ħabib tiegħi.

ONOR. OWEN BONNICI:  Ħabib tiegħek.  U?

IS-SUR GEORGE FARRUGIA:  Anke meta kienet inqalgħetli l-problema ma’ ħuti, Ronnie Agius kien wieħed milli ssapportjani moralment u kien ikellimni u...

ONOR. OWEN BONNICI:  Dan Ronnie Agius is your trusted friend.  Naqblu?  Ħabib tiegħek.

IS-SUR GEORGE FARRUGIA:  He is a trusted friend.  M’għandux x’jaqsam ma’ dan il-każ.

ONOR. OWEN BONNICI:  Jien m’iniex qed ngħidlek li għandu x’jaqsam.  Jien nixtieq inkun naf bejn Sunday...  Inti bniedem li tagħti rigali lil ħafna nies u mill-Ħadd sal-Erbgħa qiegħed fl-inkwiet “sa hawn” u ma ċċempel lil ħadd jew ma tkellem lil ħadd.  U ejja!

IS-SUR GEORGE FARRUGIA:  Ronnie Agius, iva.

ONOR. OWEN BONNICI:  U x’għedtlu lil Ronnie Agius?  Ippruvajt titlob l-assistenza ta’ xi ħadd li mhux l-avukat?  L-assistenza legali huwa dritt kostituzzjonali tiegħek u niddefendih għall-mewt, imma tneħħi lill-avukat, ippruvat titlob l-assistenza ta’ xi ħaddieħor?  Hu min hu!  Ippruvajt titlob xi assistenza ta’ xi ħadd f’dak il-mument kritiku bejn il-Ħadd u l-Erbgħa?  F’dak il-mument fejn kont qed tegħreq, qed tara dawn l-affarijiet jiġru quddiemek, tlabt assistenza lil xi ħadd li mhux Dott. Borg Cole jew xi avukat ieħor?  Għandek dawn il-kuntatti kollha!  Taf dawn in-nies kollha!  Ejja!  Tneħħi lil Dott. Borg Cole u forsi Dott. Debono...

DOTT. FRANCO DEBONO:  Jien wara dħalt.

ONOR. OWEN BONNICI:  ... tlabt assistenza ta’ xi ħaddieħor?

IS-SUR GEORGE FARRUGIA:  Ma nafx.

ONOR. OWEN BONNICI:  Kif ma tafx?  Iva jew le!  Very simple.  Jekk huwa iva, iva, jekk huwa le, le!  Ħa ngħidlek minn issa li jekk tgħidli le, ma nemmnekx.  Bniedem li taf lil kulħadd u tmur u tagħti rigali u dan kollu!  Tlabt assistenza ta’ xi ħadd li mhux Dott. Borg Cole?  Nista’ nkun iktar minn hekk?

IS-SUR GEORGE FARRUGIA:  Ġieli tkellimt ma’ Dott. Godwin Muscat Azzopardi, imma ma nafx hux dak iż-żmien jew qabel.  

ONOR. OWEN BONNICI:  X’iktar?  Il-Ħadd, it-Tnejn, it-Tlieta u l-Erbgħa.  Qiegħed f’dan l-inkwiet, taf tant nies...

DOTT. SIEGRIED BORG COLE:  Dan kineu għadhom ma bagħtux għalih il-pulizija.

ONOR. OWEN BONNICI:  Bagħtu għalih l-Erbgħa.  Il-Ħadd ħarġet l-aħbar.  Kien il-Kalkara kien qed jieħu xi ħaġa mal-familja u sar jaf.  Il-Ħadd, it-Tnejn, it-Tlieta u l-Erbgħa ċempillu l-Ispettur Gafà.  Sur Farrugia, taf lil nofs Malta u qiegħed fl-imkwiet; ippruvajt tkellem lil xi ħadd li mhux l-avukat tiegħek?

IS-SUR GEORGE FARRUGIA:  Le, ma jidhirlix li kellimt lil ħadd!

ONOR. OWEN BONNICI:  Tgħidlix li ma jidhirlikx!  Ippruvajt tieħu l-assistenza ta’ xi ħadd li mhux Dott. Borg Cole?  Il-Ħadd, it-Tnejn, it-Tlieta, l-Erbgħa.  Iva jew le, Sur Farrugia.  Inti bniedem kont tagħti rigali, taf lin-nies, jiġu jiltaqgħu miegħek u dawn l-affarijiet kollha.  Qiegħed fl-inkwiet.  Tlabt assistenza ta’ xi ħadd li mhux Dott. Borg Cole?

THE CHAIRMAN:  Onor. Bonnici, inti qed tinkludi wkoll komunikazzjoni mhux bil-fomm?

ONOR. OWEN BONNICI:  Qed ninkludi emails, telefonati, qabbad lil ħaddieħor iċempel.

THE CHAIRMAN:  Jiġifieri l-Onor. Bonnici qed ikun pjuttost wiesa’ fid-domanda tiegħu.  Xi forma ta’ komunikazzjoni, għaddejt risposta, għaddejt messaġġ permezz ta’ sms jew ta’ email...

ONOR. OWEN BONNICI:  Fejn tgħid “Isma’, għandi bżonn daqqa t’id għax...”...

IS-SUR GEORGE FARRUGIA:  Ma jidhirlix. Seta’ kien hemm forsi xi ħbieb li kellimt, imma mhux...

ONOR. OWEN BONNICI:  Sur Farrugia, ftit ilu rajt kif imxejna hawnhekk.  Għedtilna li hemm bniedem ma tridx iddaħħlu fl-inkwiet u jien ma staqsejtekx ismu.  Jekk hemm nies oħrajn għedilna, jekk jogħġbok imbagħad naraw aħna jekk nistaqsux l-isem u dan kollu.  Fejn naraw li każ...  Jekk hu iva, iva, jekk hu le, le!  Ftakar fil-maħfra.  

IS-SUR GEORGE FARRUGIA:  Ma niftakarx.

ONOR. OWEN BONNICI:  Mhux ma tiftakarx.  Sena ilu mhux ma tiftakarx.  Ħames snin ma tiftakarx tal-“big one”, imma din tiftakarha mhux ma tiftakarx.  U ejja, Sur Farrugia!  Marija Santissima ma tiftakarx xi ħaġa bħal din?!

IS-SUR GEORGE FARRUGIA:  Iva, imma ma nafx li kellimt  ...

ONOR. OWEN BONNICI:  Inti ingħatajt maħfra li tgħid il-verità u l-verità kollha!

IS-SUR GEORGE FARRUGIA:  U l-verità qed ngħid!

ONOR. OWEN BONNICI:  U taf x’inhuma l-konsegwenzi!  Għandek żewġ avukati tajbin ħafna, qaluhomlok dawn l-affarijiet!  Għidli ftit jekk mill-Ħadd sal-Erbgħa, tneħħi lil Dott. Siegfried, tlabtx l-assistenza ta’ xi ħadd!

IS-SUR GEORGE FARRUGIA:  Ma nafx.  Ma jidhirlix li tlabt għajnuna.  

ONOR. OWEN BONNICI:  Forsi bgħatt lil xi ħadd, forsi lis-Sinjura tiegħek, jew lil xi ħadd tal-familja biex jitlob lil xi ħaddieħor jgħinek f’dak il-mument diffiċli.  Kien hemm xi ħadd?  Iva jew le!  Għalfejn dan il-...?

IS-SUR GEORGE FARRUGIA:  Not that I know of!  

ONOR. OWEN BONNICI:  Lill-avukat biss kellimt għall-għajnuna biex jigwidak jew b’xi mod jintervjeni jew b’xi mod jgħin.  U ejja!

ONOR. BEPPE FENECH ADAMI:  Illumina ftit lili, Sur Farrugia.  Inti għedt li kellimt lil Ronnie Agius.

IS-SUR GEORGE FARRUGIA:  Yes.
ONOR. BEPPE FENECH ADAMI:  Inti għedtilna li ma stajtx taqbad lil Dott. Borg Cole l-Erbgħa meta ċemplulek il-pulizija u għalhekk inti ċempilt lil Ronnie Agius.

IS-SUR GEORGE FARRUGIA:  Yes.

ONOR. BEPPE FENECH ADAMI:  Però fil-perjodu bejn il-Ħadd u l-Erbgħa inti kellimt lil Ronnie Agius?

IS-SUR GEORGE FARRUGIA:  Iva.

ONOR. BEPPE FENECH ADAMI:  F’dak l-istadju lil Ronnie Agius kellimtu biex iqabbdek ma’ Dott. Borg Cole?

IS-SUR GEORGE FARRUGIA:  No. Dak iż-żmien jien kont iddisprat u kont...

ONOR. BEPPE FENECH ADAMI:  Ġiek f’moħħok li tipprova toqtol l-istorja pereżempju?

IS-SUR GEORGE FARRUGIA:  Kif se toqtol l-istorja?

DOTT. FRANCO DEBONO:  Kellimt lil hemm xi ħadd fil-media, pereżempju?

ONOR. BEPPE FENECH ADAMI:  M’għedtlux jekk kellimx lil xi ħadd fil-media.

ONOR. OWEN BONNICI:  Domanda pertinenti naħseb, Onor. Fenech Adami.

ONOR. BEPPE FENECH ADAMI:  Mela żewġt iĦdud qabel l-Erbgħa meta ċemplulek il-pulizija, kienet bdiet l-istorja.  Għaddiet ġimgħa u kompliet fil-ġimgħa ta’ wara. Inti   ġiek f’moħħok li tipprova toqtol l-istorja?  Wieħed mill-modi kienet li tipprova toqtol l-istorja.  Ġiek f’moħħok kif se toqtol l-istorja?  

IS-SUR GEORGE FARRUGIA:  No.

ONOR. BEPPE FENECH ADAMI:  Użajt xi kuntatt li seta’ kellek biex tipprova toqtol l-istorja?  Billi pereżempju tipprova tidentifika x’inhu s-sors tal-istorja – u hawn m’iniex qed ngħid għall-gazzetta għax il-gazzetta għamlet sew u m’iniex se nistaqsi  lill-gazzetta minn fejn ġie s-sors –...  Meta faqqgħet l-istorja, l-ewwel ħaġa li tiġik f’moħħok huwa li tgħid: Il-madoffi x’għamluli!  L-ewwel ma tibda tagħmel iddur biex tara minn fejn ġiet l-istorja.  Mhux hekk?  Hekk jew mhux hekk?

IS-SUR GEORGE FARRUGIA:  Iva.

ONOR. BEPPE FENECH ADAMI:  U allura inti kellek perjodu bejn il-Ħadd sal-Erbgħa tal-ġimgħa ta’ wara biex inti tasal –  u fhimt li wasalt faċilment – biex tara minn fejn ġiet l-istorja.  Naqblu?  Hekk jew mhux hekk?

IS-SUR GEORGE FARRUGIA:  Iva.

ONOR. BEPPE FENECH ADAMI:  Jiġifieri fl-ewwel għaxart ijiem ta’ meta faqqgħet l-istorja, għadhom ma daħlux il-pulizija...

ONOR. OWEN BONNICI:  Erbat ijiem!

ONOR. BEPPE FENECH ADAMI:  Le.  L-ewwel storja dehret on a Sunday fejn kien hemm Frank Sammut u lilek mall-ewwel xelgħulek il-bozoz.  Meta kien issemma Frank Sammut inti m’għedtx: Jaħasra xi ġralu Frank Sammut.  Mill-ewwel għedt:  Il-madoffi x’ġej fuqi!  Mhux hekk?  

ONOR. OWEN BONNICI:  Naturali.

ONOR. BEPPE FENECH ADAMI:  Imbagħad għaddiet ġimgħa u ġejt inti b’wiċċek fuq il-gazzetta, imbagħad għaddew tlett ijiem – u s’issa għadhom ma daħlux il-pulizija fin-nofs –...  Ten days wara li bdiet l-istorja l-ewwel darba li l-pulizija kellmu lis-Sur Farrugia.

ONOR. OWEN BONNICI:  Sekonda daqsxejn ħalli nikkonfermawha.  Jiġifieri l-Ħadd dehret l-istorja.  Meta bagħtu għalik il-pulizija?  L-Erbgħa ta’ wara, jew għaxart ijiem wara?

IS-SUR GEORGE FARRUGIA:  L-Erbgħa ta’ wara li ħarġet tiegħi.  

ONOR. OWEN BONNICI:  Mela ten days later.

IS-SUR GEORGE FARRUGIA:  Iva, l-Erbgħa ta’ wara li ħarġet tiegħi.

ONOR. BEPPE FENECH ADAMI:  Iva, jien fhimt eżatt.  Għaddew għaxart ijiem.

ONOR. OWEN BONNICI:  Jiġifieri l-Erbgħa ta’ wara din li għandi f’idejja li hija l-ħarġa tal-gazzetta tal-“Malta Today” tas-27 ta’ Jannar 2013.

IS-SUR GEORGE FARRUGIA:  Iva.

ONOR. BEPPE FENECH ADAMI:  U allura inti għamilt għaxart ijiem tara storja fuq il-gazzetta li hija vera u allura nimmaġina li inti, kif jagħmel kwalunkwe bniedem ieħor, bdejt tistaqsi lilek innifsek minn fejn ħarġet din l-istorja.  Hux hekk?  Hekk jew mhux hekk?  

IS-SUR GEORGE FARRUGIA:  Iva.

ONOR. BEPPE FENECH ADAMI:  Mela inti ridt tara minn fejn ħarġet din l-istorja.

IS-SUR GEORGE FARRUGIA:  F’dawk iċ-ċirkostanzi jien kont nitlaq bil-karozza, insuq, nipparkja x’imkien, nerġa’ nitlaq, u...
ONOR. OWEN BONNICI:  Jiġifieri issa mhux tlett ijiem kien hemm, imma għaxra!

IS-SUR GEORGE FARRUGIA:  Tlett ijiem wara dik.

ONOR. OWEN BONNICI:  Jiġifieri l-Ħadd meta mort il-Kalkara u kont qed tieħu xi ħaġa u rajt il-gazzetta – li kien l-20 ta’ Jannar – imbagħad fis-27 ta’ Jannar toħroġ dik bir-ritratt tiegħek, u tlett ijiem wara, jiġifieri fit-30 tax-xahar jibagħtu għalik il-pulizija.  Ħa nerġa’ nagħmillek id-domand.  F’dak iż-żmien kollu – mhux tlett ijiem issa –  inti, jew xi ħadd imqabbad minnek, jew xi ħadd tal-fiduċja tiegħek ipprova jkellem lil xi ħadd li mhux l-avukat tiegħek, Dott. Borg Cole, biex jassistik?

IS-SUR GEORGE FARRUGIA:  Not that I know of.  Ma jidhirlix li kellimt lil xi ħadd...

THE CHAIRMAN:  Onor. Bonnici, ippermettili ftit ħalli nagħmel domanda biex nifhem.  Matul dawn l-għaxart ijiem kellimt, għamilt kuntatt, ikkomunikajt, jew ippruvajt tikkomunika, tikkuntattja jew tkellem xi Ministru, Segretarju Parlamentari jew Membru Parlamentari?

IS-SUR GEORGE FARRUGIA:  No.

ONOR. OWEN BONNICI:  Jew xi membru ieħor ta’ xi partit politiku?

THE CHAIRMAN:  Għalissa qed nikkonċentra fuq il-Kamra tar-Rappreżentanti u l-Gvern.

ONOR. OWEN BONNICI:  Xi ħadd, hu min hu, biex jipprova jgħin.

THE CHAIRMAN:  Onor. Bonnici, ħallih iwieġeb.  Sur Farrugia, għamiltlek domanda.

IS-SUR GEORGE FARRUGIA:  No.

THE CHAIRMAN:  Kompli, Onor. Bonnici.

ONOR. OWEN BONNICI:  Inti kellimt lil xi persuna oħra biex tassistik f’dawk l-għaxart ijiem b’xi mod?

IS-SUR GEORGE FARRUGIA:  No, biex tassistini...

ONOR. OWEN BONNICI:  Sur Farrugia, kellimt lil xi persuna oħra biex tassistik b’xi mod f’dawk l-għaxart ijiem?

ONOR. BEPPE FENECH ADAMI:  Għedtilna li kellimt lil Ronnie Agius, mhux le.  

IS-SUR GEORGE FARRUGIA:  Iva.  Kellimt lil xi ħbieb.

ONOR. BEPPE FENECH ADAMI:  Mela kellimt lil Ronnie Agius.  U ngħidu sew li Ronnie Agius huwa l-bniedem li semmejt...

ONOR. JUSTYNE CARUANA:  Mhux veru li ma kellimt lil ħadd!  Impossibbli li f’għaxart ijiem ma kellimt lil ħadd!  Imbagħad din mhijiex ħaġa żgħira, dan mhux mort xrobt kafè u xraqt fil-kafè!

IS-SUR GEORGE FARRUGIA:  Jien ammettejt...

ONOR. JUSTYNE CARUANA:  Semmilna l-ismijiet ta’ ma’ min tkellimt!

ONOR. OWEN BONNICI:  Qisek għandek territorju u għedt: s’“hawn” ħa nasal jien!  Kif nistaqsuk iktar, jew ma tafx jew insejt.

ONOR. JUSTYNE CARUANA:  Malli mmorru ‘lil hemm, ma taf xejn u ma tiftakarx.   Imbagħad bilfors nibdew niddubitaw!

IS-SUR GEORGE FARRUGIA:  Le, m’iniex qed ngħid...

ONOR. JUSTYNE CARUANA:  Imma lilna kif tridna nemmnu li f’dawk l-għaxart ijiem ma tkellimt ma’ ħadd?

IS-SUR GEORGE FARRUGIA:  M’iniex qed ngħidlek li ma...

ONOR. JUSTYNE CARUANA:  Forsi inti qed taħseb li qed nistaqsuk għal xi ħadd partikolari.  Aħna qed nistaqsuk għal kwalunkwe persuna.

ONOR. OWEN BONNICI:  Seta’ kien qassis!

IS-SUR GEORGE FARRUGIA:  Qassis kellimt.

ONOR. OWEN BONNICI:  Imma allura għalfejn m’għedtilniex?

ONOR. JUSTYNE CARUANA:  Anke ma’ xi ħadd li kien għaddej bil-kelb jippassiġġa!  Aħna rridu nkunu nafu ma’ min.  Hu min hu.

ONOR. BEPPE FENECH ADAMI:  Inti għedtilna li kellimt lil Ronnie Agius.

IS-SUR GEORGE FARRUGIA:  Dak ħabib tiegħi.

ONOR. OWEN BONNICI:  Ippermettili, Onor. Fenech Adami.  Hu, wara ħafna domandi li taqla’ fwiedek, qal li mar Frank Sammut ikellmu u mar ikellmu ma’ partner tiegħu fil-business, ma ħalliehx barra għax ħenn għalih.  Sur Farrugia, meta ġie jkellmek Frank Sammut, naqblu li kienu diġà bagħtu għalih il-pulizija?
IS-SUR GEORGE FARRUGIA:  Le, kienu għadhom ma bagħtux għalih.  Safejn qalli hu, ma kenux għadhom bagħtu għalih.

ONOR. OWEN BONNICI:  Ara din weġibtni mill-ewwel!

IS-SUR GEORGE FARRUGIA:  Jekk niftakar!

ONOR. OWEN BONNICI:  Da żgur li tiftakar!  U kollox tiftakar!  Dak li qed ngħidlek!  Ara din mill-ewwel weġibtni!

IS-SUR GEORGE FARRUGIA:  Jekk niftakar m’iniex se noqgħod inlaqlaq biex  inwieġeb.  Li niftakar qed ngħidu!

ONOR. OWEN BONNICI:  Allura jien qed nistaqsik jekk f’dawk l-għaxart ijiem tlabtx assitenza mingħand persuna – hi min hi –  li mhijiex Dott. Borg Cole.

ONOR. BEPPE FENECH ADAMI:  Fuq xiex tkellimt ma’ Ronnie Agius?

IS-SUR GEORGE FARRUGIA:  Jien iktar ridt sapport biex ma nasalx dak li bdejt naħseb affarijiet ...

ONOR. BEPPE FENECH ADAMI:  Barra minn fuqek.  Però inti semmejt ukoll lil Ronnie Agius bħala l-persuna li qaltlek fuq l-istorja ta’ Tony Debono.

IS-SUR GEORGE FARRUGIA:  Għax kien ħabib tiegħi, imma ma kienx involut miegħi fl-iskandlu taż-żejt.

ONOR. BEPPE FENECH ADAMI:  M’iniex qed ngħid hekk.  Jien qed ngħidlek li jista’ jkun li kellimt lil Ronnie Agius għax inti fhimt mill-ewwel minn fejn kien ġej is-sors tal-istorja.  Ħa nagħmillek dan il-ħsieb u għedli hux qed inkun korrett – naħseb li jien korrett.  Inti fhimt mill-ewwel li l-istorja li kien hemm fil-media kienet ġejja minn informazzjoni interna fil-familja.  Naqblu?

IS-SUR GEORGE FARRUGIA:  Il-computer mhux minn hemm ħareġ!

ONOR. BEPPE FENECH ADAMI:  Mela int fhimt mill-ewwel li minn hemm u inti fhimt ukoll...

ONOR. OWEN BONNICI:  Iċ-ċekk jew receipt ta’ Frank Sammut li deher fil-gazzetta tal-20 ta’ Jannar inti kellek kopja fil-computer?  

ONOR. BEPPE FENECH ADAMI:  L-emails żgur fil-computer.

ONOR. OWEN BONNICI:  L-emails iva, imma ħalli nippruvaw nifhmu.  Fl-20 ta’ Jannar, meta dehret dik l-invoice lil Frank Sammut, inti kellek kopja tagħha?

IS-SUR GEORGE FARRUGIA:  Jista’ jkun li kien hemm kopja fil-computer.

ONOR. OWEN BONNICI:  Ċert imma li kellek?

IS-SUR GEORGE FARRUGIA:  Jista’ jkun qed ngħid.

ONOR. OWEN BONNICI:  Imma kollox jista’ jkun!

IS-SUR GEORGE FARRUGIA:  Imma jien m’għandix...

ONOR. OWEN BONNICI:  Jiġifieri ma tafx jekk kellekx kopja ta’ dik l-irċevuta fil-computer?

DOTT. SIEGRIED BORG COLE:  L-irċevuti kienu jkunu fil-computer?

ONOR. BEPPE FENECH ADAMI:  Meta inti rajt dawk id-dokumenti jiġu pubblikati mill-ewwel fhimt li dawk ġejjin mill-computer tiegħek.  Mhux hekk?

IS-SUR GEORGE FARRUGIA:  Iva.

ONOR. BEPPE FENECH ADAMI:  Fhimt mill-ewwel.

ONOR. OWEN BONNICI:  Jiġifieri dik l-irċevuta min kellu kopja tagħha?  Frank Sammut u min ħallsu, probabbli ta’ Trafigura... U min kellu iktar?

IS-SUR GEORGE FARRUGIA:  Probabbli kelli xi kopja jien.  Bilfors li kelli kopja jekk ħarġu kopja mill-computer!

ONOR. OWEN BONNICI:  Jiġifieri inti qed tikkonkludi li bilfors kellek kopja jekk...

IS-SUR GEORGE FARRUGIA:  Jekk ħareġ mill-computer tiegħi...

ONOR. OWEN BONNICI:  Inti qed tgħid li la ħaduha mill-computer allura sinjal li kellek kopja.  Imma jien mhux hekk qed nistaqsik.  Kellek kopja fil-computer bħala stat ta’ fatt?  Dawk l-irċevuti inti kont iżżommhom...

IS-SUR GEORGE FARRUGIA:  Probabbilment li kont bgħatt lil Trafigura kelli kopja tiegħu.

ONOR. BEPPE FENECH ADAMI:  Mela faqqgħet l-istorja u għadhom ma kellmukx il-pulizija.  Inti fhimt li kellhom sors dawn għax l-istorja ma waqgħetx mis-sema; xi ħadd kien is-sors ta’ xi ħadd jew direttament tal-gazzetta.  Meta rajt l-istorja inti min ħsibt li kien qed jgħaddiha din l-istorja?  Fija?  Li tajthom l-istorja jien?  Ġik suspett fl-Onor. Owen Bonnici li tahom l-istorja?  Jew ġiek suspett f’xi ħadd?
IS-SUR GEORGE FARRUGIA:  Speċjalment meta ħarġet tiegħi l-ġimgħa ta’ wara, iktar ikkonfermajt li ġiet użata l-hard disk tal-computer li kont nuża l-PowerPlan u minn hemm...

ONOR. OWEN BONNICI:  X’computer kont tuża?

IS-SUR GEORGE FARRUGIA:  Il-computer li kien hemm...

ONOR. OWEN BONNICI:  Desktop?

IS-SUR GEORGE FARRUGIA:  Kbir.

THE CHAIRMAN:  Li qed jistaqsik l-Onor. Bonnici huwa jekk huwiex portable jew le.  

ONOR. OWEN BONNICI:  Laptop?  Tablet?

IS-SUR GEORGE FARRUGIA:  Le, tower normali.

ONOR. OWEN BONNICI:  Għax illum ma nafx x’inhu normali; illum kulħadd bit-tablet.

ONOR. BEPPE FENECH ADAMI:  Jiġifieri inti fhimt li dak li qed jiġi ppubblikat qed jitmagħulhom xi ħadd li huwa ta’ ġewwa.  Mhux hekk?

IS-SUR GEORGE FARRUGIA:  Iva.  Huwa hekk għax meta konna qed niddiskutu kien hemm...

ONOR. BEPPE FENECH ADAMI:  Kieku kelli nistaqsik min ġik f’moħħok li seta’ kien...

ONOR. OWEN BONNICI:  Ħalli nkompli ftit mal-Onor. Fenech Adami.  F’dawk l-għaxart ijiem, inti ma ppruvajtx tavviċina lil xi ħadd li fil-fehma tiegħek seta’ ħareġ dawk l-affarijiet?

IS-SUR GEORGE FARRUGIA:  No.

ONOR. OWEN BONNICI:  Pereżempju lil ħutek?  Lill-familja tiegħek?

ONOR. JUSTYNE CARUANA:  Intom l-aħwa donnkom tiftħu qalbkom ma’ xulxin, tibagħtu lil xulxin, ‘l hawn u ‘l hemm...  

ONOR. BEPPE FENECH ADAMI:  Dawn miksurin f’dan l-istadju.

ONOR. JUSTYNE CARUANA:  Imma f’dawn l-għaxart ijiem ma ftaħt qalbek ma’ ħadd?  Ma’ ħutek pereżempju?  Mal-mara tal-ħuk jew hekk?

IS-SUR GEORGE FARRUGIA:  Ma’ ħuti li mhumiex involuti fil-kwestjoni, iva.

ONOR. JUSTYNE CARUANA:  Liema huma?

IS-SUR GEORGE FARRUGIA:  Ħuti l-bniet u hemm wieħed ġuvni qiegħed id-dar.

ONOR. OWEN BONNICI:  Dawn ħutek li kellimt int li mhumiex involuti għandi nifhem li għedtilhom: Ara xi ġrali, eċċ, eċċ.  Ippruvaw jagħtuk xi tip ta’ assistenza?  Pereżempju ma qalulekx:  Tibżax, issa nkellmu lit-“tali” jew xi ħaġa simili?

IS-SUR GEORGE FARRUGIA:  No.

ONOR. OWEN BONNICI:  X’qalulek allura?

IS-SUR GEORGE FARRUGIA:  Dak iż-żmien jien iddisprat kont.  Iktar fittixthom għall-wens milli...

ONOR. OWEN BONNICI:  Ġiek f’moħħok li titlaq minn Malta?

IS-SUR GEORGE FARRUGIA:  Mhux kollox ġie f’moħħi!

ONOR. OWEN BONNICI:  Għalfejn ma tlaqtx?  Mela ħarġet din l-istorja...

IS-SUR GEORGE FARRUGIA:  Jien ngħix hawnhekk, imma dak iż-żmien kollox ġie f’moħħi.

ONOR. OWEN BONNICI:  F’dawk l-għaxart ijiem.

IS-SUR GEORGE FARRUGIA:  Mhux l-ewwel għaxart ijiem biss imma l-ewwel tliet xhur tas-sena.  Kuljum fuq il-gazzetti u t-television!

ONOR. BEPPE FENECH ADAMI:  Min ġiek f’moħħok li seta’ jagħmillek din il-ħsara li għamillek u jperċek bil-mod kif tperriċt mal-erbat irjieħ tad-dinja?  Min ġiek f’moħħok?

IS-SUR GEORGE FARRUGIA:  Il-computer fl-uffiċċju kien.

ONOR. BEPPE FENECH ADAMI:  Jiġifieri inti qed tgħid xi ħadd minn ġewwa.  Hux hekk?  Are you all right?  Għax qed narak shaky ftit.

ONOR. OWEN BONNICI:  Forsti trid tieqaf ftit?  Ħalli jġibulek ftit ilma.  Imma dawn kellhom il-password tiegħek?  

ONOR. BEPPE FENECH ADAMI:  Biex ma nagħmlux fishing expedition.  Hemm rapport li bażikament huwa pubbliku – safejn naf jien ġie ppubblikat f’xi press conference – ikkummissjonat minn PowerPlan u li kien ġie ppreparat minn FST Consulting.  Dawn aċċedew għall-computer tal-kumpanija, għamlu downloading jew whatever, qabbdu lill-espert tal-qorti Farrugia Sacco...

IS-SUR GEORGE FARRUGIA:  Joe Azzopardi għamel ir-rapport.  Kien qabbdu Tony Debono.

ONOR. BEPPE FENECH ADAMI:  Mela Tony Debono qabbad lil xi ħadd Joe Azzopardi biex jagħmel rapport.  Meta bdew biex jagħmlu rapport, huma kellhom fil-pussess tagħhom il-computer tiegħek.

IS-SUR GEORGE FARRUGIA:  Yes.

ONOR. BEPPE FENECH ADAMI:  Meta ġew biex jiftħu l-computer tiegħek, ma setgħux, u allura ikkummissjonaw dak li ġie deskritt bħala espert tal-IT, Farrugia Sacco...

IS-SUR GEORGE FARRUGIA:  Kien hemm diġà Geoffrey Farrugia u qabbdu xi konsulenza ta’ Dott. Stephen Farrugia Sacco.

ONOR. BEPPE FENECH ADAMI:  Mela Dott. Stephen Farrugia Sacco qabbad dak li kien deskritt bħala dak li huwa espert tal-qorti fuq l-IT to retrieve dak li ma setax jinfetaħ.

DOTT. SIEGFRIED BORG COLE:  Mhux hu!

ONOR. BEPPE FENECH ADAMI:  X’jiġifieri mhux hu?

DOTT. SIEGFRIED BORG COLE:  Ir-rapport safejn naf jien jgħid li kien tqabbad Geoffrey Farrugia imbagħad hu talab l-assistenza ta’ Dott. Stephen Farrugia Sacco.  Għall-korrettezza tal-fatti.

ONOR. OWEN BONNICI:  Dan kien hemm dan l-IT scan, jew x’jgħidulu.
ONOR. BEPPE FENECH ADAMI:  Dan kien hemm computer li ma setgħux jidħlu fih...

IS-SUR GEORGE FARRUGIA:  Mhux ma setgħux jidħlu fih; kienu diġà ħadu kopja tal-hard drive...

ONOR. BEPPE FENECH ADAMI:  Minn wara dahrek ħadulek il-hard drive.  Naqblu?

IS-SUR GEORGE FARRUGIA:  Meta kont qiegħed is-South Africa.

ONOR. BEPPE FENECH ADAMI:  Minn wara dahrek ġie kkonfiskat l-hard drive u ma setgħux jiftħuh...

IS-SUR GEORGE FARRUGIA:  U saret kopja.

ONOR. BEPPE FENECH ADAMI:  U reġgħu kkupjawh...

IS-SUR GEORGE FARRUGIA:  Probabbilment kellhom diġà kollox qabel, imbagħad ...  ma setgħux jiftħuh.

ONOR. BEPPE FENECH ADAMI:  Allura meta faqqgħet l-istorja l-iktar ħaġa ovvja li tiġi f’moħħok ta’ min seta’ għadda dawn il-karti huwa min għamillek din l-istorja kollha.   Hekk jew mhux hekk?

IS-SUR GEORGE FARRUGIA:  Hekk hu.

ONOR. BEPPE FENECH ADAMI:  U inti semmejt lil Tony Debono li kien il-persuna li kellimt tramite Ronnie Agius jew bagħtlek messaġġ ma’ Ronnie Agius biex ikissrek u Tony Debono huwa l-persuna li rrikkmandat li jsir dan l-audit.  Hux hekk?

IS-SUR GEORGE FARRUGIA:  Eżatt.

ONOR. BEPPE FENECH ADAMI:  Però qabel sar dan l-audit, kien diġà ġiet meħuda minn wara dahrek kopja tal-computer tiegħek mingħajr ma kont taf inti.

IS-SUR GEORGE FARRUGIA:  Yes.

ONOR. BEPPE FENECH ADAMI:  Trid tkompli inti Onor. Bonnici.

ONOR. OWEN BONNICI:  Jien bqajt fuq dawk l-għaxart ijiem.  Għall-ewwel fhimtek li għidtli erba’, imbagħad għedtli li ġew...

IS-SUR GEORGE FARRUGIA:  Skużani jekk kien hemm xi misunderstanding.  

ONOR. OWEN BONNICI:  Ma jimpurtax.  Jiġifieri l-Erbgħa ta’ wara l-ħarġa tal-gazzetta tas-27 ta’ Jannar 2013.

THE CHAIRMAN:  Jigifieri l-gap li qed jistaqsik dwaru l-Onor. Bonnici m’huwiex ta’ tlieta jew erbat ijiem imma ta’ għaxra.

ONOR. OWEN BONNICI:  U l-pulizija bagħtu għalik wara li ħarġet din.  Meta bagħtu għalik il-pulizija inti għedt li ċempilt lil dawn it-tlieta min-nies.  Ċempilt lil xi ħaddieħor?

IS-SUR GEORGE FARRUGIA:  Ma jidhrilix.

DOTT. SIEGFRIED BORG COLE:  Semma wkoll familjari mhux involuti fil-każ.

ONOR. OWEN BONNICI:  Meta inti mort hemmhekk inti ddeċidejt – qed ngħid hekk għax diġà xhedt fuqha din inti – li ma tixhedx, tagħmel it-48 siegħa imbagħad tirregola ruħek wara.  Imbagħad one fine day jew one fine hour ġie uffiċjal tal-pulizija u qallek li għandhom għandna offerta għalik...

IS-SUR GEORGE FARRUGIA:  Le, ma qallix li għandhom offerta għalija.  Din kienet ħarġet filgħaxija meta jien kont qiegħed fil-lock-up.

ONOR. OWEN BONNICI:  Kont ilek ġurnata, hux hekk?

IS-SUR GEORGE FARRUGIA:  Le, kont dħalt Wednesday f’xi l-11:00a.m. u din intqalet lili Friday f’xi d-9:30a.m. jew l-10:00a.m.

ONOR. OWEN BONNICI:  Jiġifieri qabel spiċċaw it-48 siegħa.

IS-SUR GEORGE FARRUGIA:  Iva.  Għax l-announcement ta’ din il-...  Il-Prim Ministru ta’ dak iż-żmien kien ħareġ din il-...

ONOR. OWEN BONNICI:  Jiġifieri hu ġie għandek u xiex?

IS-SUR GEORGE FARRUGIA:  Ġew għalija u tlajt fuq biex nagħmel l-istatement tal-aħħar, u waqt li qed nagħmlu l-istatement kien ġie s-Sur Cassar u qalli...

ONOR. OWEN BONNICI:  Is-Sur Michael Cassar, l-Assistent Kummissarju.

IS-SUR GEORGE FARRUGIA:  Yes.  Kien semmieli li l-Prim Ministru ħabbar din il-proklama.  Jien għedtlu li dalwaqt jgħaddi l-ħin u nixtieq nieħu parir legali.

ONOR. OWEN BONNICI:  Jiġifieri inti smajt l-ewwel darba bil-proklama dak il-ħin?

IS-SUR GEORGE FARRUGIA:  Iva.  Minn isfel ma stajtx nisma’.

ONOR. OWEN BONNICI:  Meta qallek dwar il-proklama, x’kienet l-ewwel reazzjoni tiegħek?

IS-SUR GEORGE FARRUGIA:  Jien ridt nieħu parir legali dwar xi tfisser din il-proklama.

THE CHAIRMAN:  Kont taf x’inhi?

IS-SUR GEORGE FARRUGIA:  Bejn wieħed u ieħor kont naf, imma ma kontx naf in detail u l-implikazzjonijiet tagħha.

ONOR. OWEN BONNICI:  Imbagħad kif ħriġt minn hemmhekk naturalment kellimt lill-avukat u ħadt parir.

IS-SUR GEORGE FARRUGIA:  Yes.

ONOR. OWEN BONNICI:  F’dawn il-famużi għaxart ijiem ta’ qabel, inti qed tgħid li ma kkonsultajt ma’ ħadd għall-għajnuna ħlief l-avukat tiegħek.  Hux hekk?

IS-SUR GEORGE FARRUGIA:  L-avukat, kellimt lil xi wħud minn ħuti u xi ħbieb, imma ma jidhirlix li kkuntattjajt lil xi ħadd...  Ġieli kkonsultajt ma’ Dott. Godwin Muscat Azzopardi, però ma nafx jekk ikkuntattjajtux dak iż-żmien.  M’għandix kjarezza fuqha din. 

ONOR. OWEN BONNICI:  U ma kienx hemm xi membru tal-familja tiegħek li ċempel lil xi ħadd għall-għajnuna jew xi intervent.

IS-SUR GEORGE FARRUGIA:  Ma nafx.  Jekk ġara hekk ma nafx biha.

ONOR. OWEN BONNICI:  Effettivament inti ħriġt bil-proklama, jiġifieri nnegozjajtu din il-proklama.  Meta ħriġt, allura on Friday, erġajt kellimt lil Frank Sammut?

IS-SUR GEORGE FARRUGIA:  No.

ONOR. OWEN BONNICI:  Jiġifieri l-aħħar darba li rajt lil Frank Sammut kien l-uffiċċju tiegħek?

IS-SUR GEORGE FARRUGIA:  Iva.

ONOR. OWEN BONNICI:  Kellimt lil xi persuni oħra li kienu nvoluti f’dawn il-proċeduri wara li ħriġt minn hemmhekk?

IS-SUR GEORGE FARRUGIA:  No.

ONOR. OWEN BONNICI:  Lil ħadd ma kellimt.  Kellimt lil xi ħadd li għandu xi kariga pubblika?

IS-SUR GEORGE FARRUGIA:  No.

ONOR. OWEN BONNICI:  Wara li ħriġt, jiġifieri wara Friday?

IS-SUR GEORGE FARRUGIA:  Friday stess, kif ħriġt, ċempilt lill-avukat, imbagħad flimkien morna nkellmu lil Dott. Debono.

ONOR. OWEN BONNICI:  Jiġifieri inti qed tgħid li ma tkellimt ma’ ebda persuna oħra, mill-kuntatti kollha li kellek, fuq dan il-każ?

IS-SUR GEORGE FARRUGIA:  No.

ONOR. OWEN BONNICI:  F’dawn il-proċeduri, jiġifieri minn mindu ngħatajt il-proklama sal-lum, avviċinak xi ħadd dwar din il-kwestjoni?  Ħadd ma kellmek?

IS-SUR GEORGE FARRUGIA:  Kellmuni nies, imma nies li għandhom x’jaqsmu...  L-Enemalta żgur li ħadt ma kellimni iżjed, out of the question.  Lanqas nies li għandhom x’jaqsmu mal-bunkering li kienu klienti ta’ Total.  Sirt naf min huma l-ħbieb tiegħi għax  ħafna nies ma kellmunix iżjed u x-xogħol li kelli spiċċa.

ONOR. OWEN BONNICI:  Jien nieqaf hawnhekk.  Tistgħu tkomplu intom.

THE CHAIRMAN:  Mela f’dan il-kuntest tal-Onor. Bonnici li f’dan l-istadju ma jidhirx li għandu iktar domandi u tenendo anke l-ħin u ovvjament l-għejja li hija evidenti fuq is-Sur Farrugia, jidher li hawn qbil li naġġornaw għal pitgħada fejn isiru domandi min-naħa tal-Oppożizzjoni kif ukoll xi domandi min-naħa tal-Onor. Caruana.  Dan ovvjament minbarra xi domandi oħrajn li jkun hemm il-ħtieġa li jsiru minn ħaddieħor ukoll.  Onor. Caruana, ħu nota biex pitgħada tistaqsi lix-xhud fuq l-informazzjoni li tlabtu fl-aħħar seduta.  Sur Farrugia, l-informazzjoni qiegħda hawnhekk?  

ONOR. OWEN BONNICI:  Jiena biex ma nagħti sorpriżi lil ħadd irrid ngħid li jista’ jkun li nagħmel xi domandi fuq il-workings li għandu jagħmel is-Sur Mercieca.

THE CHAIRMAN:  Fil-fatt hu ntrabat ukoll magħna li jkun as fast as possible.   Is-Sur Farrugia qed jgħaddi l-informazzjoni mitluba mill-Onor. Caruana fl-aħħar seduta.

IS-SUR GEORGE FARRUGIA:  Jien li stajt inġib huwa relatat ma’ Aikon.  Dettalji li għandhom x’jaqsmu ma’ PowerPlan jiena m’għandix.

THE CHAIRMAN:  Jiġifieri inti qed tgħid li filwaqt li saritlek talba biex tagħti lill-Kumitat informazzjoni dwar kemm kienu jammontaw il-pagamenti li daħlu kif ukoll li ħarġu minn PowerPlan u Aikon bejn l-1999 u l-2010, inti tinsab f’pożizzjoni li tagħti informazzjoni biss fuq Aikon.  Qed nifhem sew?  

IS-SUR GEORGE FARRUGIA:  Aċċess għall-affarijiet ta’ PowerPlan...  

THE CHAIRMAN:  U l-informazzjoni dwar Aikon hija għall-perjodu mitlub mill-Onor. Caruana?

IS-SUR GEORGE FARRUGIA:  Le, bejn l-2003 sal-2010.

THE CHAIRMAN: Jiġifieri m’intix f’pożizzjoni li tagħti l-informazzjoni mill-1999?

IS-SUR GEORGE FARRUGIA:  Mill-1999 sal-2003, Aikon ma kenitx teżisti.

ONOR. JUSTYNE CARUANA:  Sur Farrugia, jekk jogħġbok, biex jien inkun ippreparata, fejn hemm FS/TT xi jfissru? 

IS-SUR GEORGE FARRUGIA:  Frank Sammut u Tancred Tabone.

THE CHAIRMAN:  Mela l-Kumitat qed jissospendi t-testimonjanza tas-Sur Farrugia u s-seduta hija aġġornata għal pitgħada l-Erbgħa fis-6:30p.m.  Grazzi u l-lejl it-tajjeb lil kulħadd.

Fid-8:57p.m. il-Kumitat aġġorna.

